
Жаңақорған ауданында еңбек және тыл ардагері Маш­
бек Сапарбайұлы Нәлібаевтың 100 жылдығына арналған 
«Еңбекпен өрілген ғұмыр» атты танымдық конференция 
өтті. 

Оған облыс әкімі Мұрат Ергешбаев, Құрылтай депу­
таттары Серік Қожаниязов, Нұркен Бақытбекұлы, Мағжан 
Ералиев, Қазақстан Халық кеңесінің мүшесі Мұрат Әбенов, 
мемлекет және қоғам қайраткері Мархабат Жайымбетов, 
зиялы қауым өкілдері мен ел ағалары қатысты. 

Жиынға қатысушылар алдымен «Машбек ата мұрасы», 
«Еңбекпен өрілген өмір» атты архив және фотоқұжаттар 
көрмесін тамашалады. Көрмеге ардақты азаматтың өмір 
және еңбек жолынан, ел игілігіне арналған қызметінен сыр 
шертетін құнды деректер қойылған.

Конференцияны облыс әкімінің кеңесшісі Руслан 
Рүстемов жүргізді. 

Облыс әкімі Мұрат Ергешбаев Үкімет басшысы Олжас 
Бектеновтің, ҚР Құрылтай төрағасы Айбек Дәдебайдың, 
Қазақстан Халық Кеңесінің төрағасы Ерлан Қошановтың 
құттықтау хаттарын көпшілікке оқып берді.

Сонымен қатар конференцияға еліміздің өңірлерінің 
және Астана, Алматы, Шымкент қалаларының әкімдері 
құттықтау жолдады.

Өрт сөндірушілер 
марапатталды

ӨТЕ жылдам 
интернеті бар ауыл

ҚЫЗЫЛОРДАДА КҮН 
ЭЛЕКТР СТАНЦИЯСЫНЫҢ 

күні туды
Республика күні қарсаңында Қызылордада «Orda Power» 

ЖШС күн электр станциясының құрылысын бастау рәсімі өтті.
Оған облыс әкімі Мұрат Ергешбаев, Түркия Республика­

сының Қазақстандағы төтенше және өкілетті елшісі Мустафа 
Капуджу, «Orda Power» компаниясының бас директоры Гуль­
текин Йигит, құқық қорғау органдарының басшылары, зиялы 
қауым өкілдері мен ел ағалары қатысты.

Аймақ басшысы өңірдің энергетика саласында жүзеге 
асырылып жатқан жобаларға тоқталып, жаңа станцияның 
маңыздылығын атап өтті.

- «Мемлекет басшысының тапсырмасымен және Үкіметтің 
қолдауымен өңіріміздің энергетика саласында бірқатар 
маңызды жоба жүзеге асырылуда. Өткен жылы Қызылорда 
қаласында жаңа жылу электр орталығы іске қосылды. Бұл 
ретте Тәуелсіздік жылдарында инвестор қаражаты есебінен 
ең ауқымды жобаның бірін жүзеге асырған түркиялық «Aksa 
Energy» компаниясының еңбегін ерекше атап өткен жөн. Жаңа 
жылу электр орталығы облыс тұрғындарын электр энергиясы­
мен толық қамтамасыз етуге және бір бөлігін өзге аймақтарға 
жеткізуге мүмкіндік берді.

Сонымен қатар оңтүстік өңірлердегі энергетика инфра­
құрылымын дамыту және тапшылықтың алдын алу мақсатында 
1,5 трлн. теңгеге қуаттылығы 1 100 мегаваттық бу газ қондыр­
ғысын жобалау жұмыстары жүргізілуде. Жаңартылатын энер­
гия көздерін дамыту бағытында да жүйелі жұмыс бар. Бұл 
орайда Қызылорда облысы инвесторлар үшін тартымды өңірге 
айналып келеді.

Баршаңызды күн электр станциясы құрылысының басталу­
ымен шын жүректен құттықтаймын! Жаңа станция белгіленген 
мерзімде іске қосылып, ел игілігіне қызмет етсін!» – деді Мұрат 
Нәлқожаұлы.

Рәсімде Мустафа Капуджу, Гультекин Йигит, облыс 
прокурорының міндетін атқарушы – инвестициялық омбудсмен 
Нұрболат Дүйсенбаев, мемлекет және қоғам қайраткерлері 
Бақберген Досманбетов, Биғали Қаюпов сөз сөйледі.

Құрылысы басталған жобаның басты ерекшелігі – энергия 
жинақтау жүйесімен жабдықталуында. Бұл – өңіріміздегі жинақ­
тау жүйесі бар алғашқы күн электр станциясы. Алдағы уақытта 
қуаттылығын 50 мегаватқа дейін арттыру жоспарланып отыр.

Аймақта жалпы қуаттылығы 151 мегаватт болатын 11 күн 
электр станциясы жұмыс істейді. Енді 225 мегаваттан аса­
тын 7 күн электр станциясын іске қосу жоспарлануда. Оның 
ішінде Арал және Жаңақорған аудандарында қуаттылығы 30 
мегаваттық екі күн электр станциясының құрылысы басталды.

Саясат сахнасында Айбек Дәдебай атты саясаткер 
жарқ ете қалды. Күтпеген тұстан.Ойламаған жерден. Кәнігі 
саясаттанушы, мықты эксперттердің өзі бұлай боларын 
еш болжай алмады. Президент жанында жаңа партияның 
төрағасы, Құрылтай спикері болатын тұлға қалыптасып келе 
жатқанына ешкім жорамал жасай алмады. Шынын айтқанда 
Айбек Арқабайұлының үлкен саясатқа келуі талайларды 
жолынан жаңылыстырды, сөзінен адастырды.

Негізі қазіргі «Әділет» партиясының төрағасы, Қазақстан 
Республикасы Құрылтайының төрағасы Айбек Арқабайұлы 
Дәдебайдың қызмет жолын бағамдағанда мемлекеттік басқару 
жүйесіндегі орны біртіндеп нығайып, ретімен жаңа белестерге 
ұласқанын байқауға болады.Көпшіліктің көзімен, сыншыл 
ортаның пайымымен болмысы ғана емес, сөзі де салмақты 
Айбек Арқабайұлы үшін биылғы жыл «жұлдызы жанған» кезең 
болды, білгенге бұл оның саясатқа алғаш қадам басуы емес...

Саясатта биік лауазымға көтерілу үшін тек қолайлы сәтті күту 
жеткіліксіз. Оған дейінгі қызмет жолы, алған білімі, қалыптасқан 
ортасы мен жинаған тәжірибесі де маңызды рөл атқарады.1980 
жылы Алматыда дүниеге келген Айбек Арқабайұлының шық­
қан ортасы оның саяси тұлғалық қалыптасуына ықпал етті 
деуге толық негіз бар. Әкесі Арқабай Дәдебаев - араб тілінің 
маманы, арабша-қазақша сөздік авторы. Ал әкесінің бауыры 
Жанғара Дәдебаев - филология ғылымдарының докторы, 
әдебиеттанушы, жазушы, профессор. Демек, Айбек Дәдебай­
дың өмірбаянынан белгілі болып отырғандай біздің кейіпкеріміз 
жастайынан тілге, білімге, ғылымға және рухани құндылықтарға 
құмар зиялы ортада өсті. Рухани орта кімнің де болса 
дүниетанымына, сөз саптауына, білімге деген көзқарасына 
әсер етпей қоймайды. Әйткенмен,оның саяси мансабындағы 
жетістіктеріне отбасылық орта ғана себепші емес...

ТОҚАЕВ ДӘДЕБАЙДЫҢ тәлімгері...
Айбек Дәдебай 2001 жылы Абылай хан атындағы Қазақ 

халықаралық қатынастар және әлем тілдері университетін 
«халықаралық құжаттанушы» мамандығы бойынша бітіріп, 
2003 жылы магистр-аймақтанушы дәрежесін алды. Бұл бағыт­
тар халықаралық қатынастарды, құжат айналымын, мемле­
кеттер арасындағы байланыстарды және саяси үдерістердің 
ерекшеліктерін түсінуге негіз болады. Сондықтан оның саясат 
пен мемлекеттік басқару жүйесіне келуінде алған білімінің де 
белгілі бір рөл атқарғанын аңғаруға болады.Жалпы Айбек Дәде­
бай еңбек жолын жоғары оқу орнында оқытушы болып бастаған. 

Айбек Дәдебайдың саяси мансабындағы маңызды кезең­
дердің бірі 2008–2011 жылдарға тұспа-тұс келді. Бұл кезеңде 
Сенат төрағасы Қасым-Жомарт Тоқаев болды.Ол кездеАйбек 
Арқабайұлы Қасым-Жомарт Тоқаев басқаратын Сенат аппа­
ратында сарапшы болып, төраға көмекшісінің міндетін атқарды. 
Бұл уақыт бүгінгі Құрылтай төрағасының кәсіби қалыптасуының 
бастауы деуге болады. Аталған қызмет оған парламенттік 
жұмыстың қыр-сырын, жоғары деңгейдегі мемлекеттік басқару 
мен халықаралық ынтымақтастықтың ерекшеліктерін мең­
геруге мүмкіндік берді. 

2011–2013 жылдары Тоқаев БҰҰ-ның Женевадағы бөлімше­
сін басқарған кезеңде Дәдебай Қазақстанның Женевадағы БҰҰ 
жанындағы Тұрақты өкілдігінде атташе, кейін үшінші хатшы 
болып қызмет атқарды. Бұл оның халықаралық бағыттағы 
тәжірибесін арттырғанын аңғартады.

Одан кейін 2013–2019 жылдары Тоқаев Сенат төрағалығына 
қайта оралғаннан кейін Дәдебай оның хатшылығында меңге­
рушінің орынбасары, кейін меңгерушісі болды. Осы қызметтік 
хронология оның ұзақ уақыт бойы Тоқаевтың қарамағында 
қызмет атқарғанын көрсетеді.

Ал Тоқаев Президент болып сайланғаннан кейін Дәдебай­
дың Президент Кеңсесінде, Президенттің Іс басқармасында 
және Президент Әкімшілігінде жоғары қызметтер атқаруынан 
осы кәсіби сабақтастықтың әрі қарай жалғасқанын аңғаруға 
болады. Сондықтан Айбек Дәдебайдың мемлекеттік қызмет­
те жүріп, саяси тұлға болып қалыптасуына Тоқаевтың ықпалы 
болғаны сөзсіз... Бұл байланысты ұзақ жылдарға созылған 
кәсіби қарым-қатынас пен саясат саяхнасындағы сабақтастық 
тұрғысынан бағалау дұрыс болар.

АҚОРДАДАҒЫ ҚЫЗМЕТТЕН
ЖАҢА САЯСИ КЕЗЕҢГЕ

2026 жылдың мамырында Айбек Дәдебай Президент 
Әкімшілігінің басшысы қызметінен босатылды. Ел елең ете 
қалды. Сол кездегі билік партиясы «Amanat» тарап, жаңа 
«Әділет» партиясы құрылып жатқан тұс.  Президент әкімшілігі 
басшысының қызметтен кетуі осы тұсқа тұспа-тұс келгенімен, 
«Әділеттің төрағасы» А.Дәдебай болып, артынан Құрылтай 
спикері ол болатынына болжам жасауға әншейінде болжам 
жасағыштардың батылы жетпеді. Өйткені, жаңа партияға да, 
Құрылтайға да төраға болатындардың тізім басында небір 
саяси алпауыттар тұрды. Арада бір-екі күн өткенде «Әділет» 
партиясының төрағасы болып Айбек Арқабайұлы сайланды. 

Әлбетте, бұл оның қызметтік жолындағы жаңа кезең. Бұған 
дейін мемлекеттік қызметте талай жетістікке жеткен, сол үшін 
омырауына I дәрежелі «Барыс» ордені, «Құрмет» ордені, «Ерен 
еңбегі үшін» медальдарын таққан ол саясат кеңістігіне шықты.

Биылғы жылдың Айбек Арқабайұлына арналған сыйы 
мұнымен шектелмеді. Араға тағы уақыт салып, ол жаңадан 
сайланған Құрылтай төрағасы да болып сайланды. Айбек 
Арқабайұлының айы оңынан туды. Екі бірдей төрағалық 
қызмет оның мерейін асырып, саясаттағы әріптестерінен бәсін 
биік етті...

Айдана ӘЛИАРЫСТАН

АЙБЕК ДӘДЕБАЙДЫҢ
«АЙЫ ОҢЫНАН ТУЫП ТҰР...»

АЙБЕК ДӘДЕБАЙДЫҢ ДӘЙЕКТІ СӨЗДЕРІ...
«Әр заңның, әр шешімнің артында нақты
мақсат тұр. Ол еліміздің одан әрі дамуын 

қамтамасыз ету, мемлекеттігімізді нығайтып, 
азаматтарымыздың әл-ауқатын арттыру».

* * *
«Біз жұдырықтай жұмылып,

алда тұрған міндеттерді абыроймен
атқаруға бар күш-жігерімізді салуға тиіспіз».

* * *
«Сапалы кадрлар бір күнде өсіп шықпайды. 

Бұл бағытта жүйелі әрі ұзақ мерзімде жұмыс 
атқаруымыз қажет».

* * *
«Қанша тіл білсең, сонша әлемге есік ашылады»

* * *
«Қазақтың қазақша ғана сөйлемей, орысша, 

ағылшынша, қажет болса, басқа тілдерді жетік 
меңгеруі — біздің ұлтымыздың артықшылығы»

* * *
Шынайы өзгерістер ұранмен жасалмайды. 

Ұстамдылықпен, ұйымшылдықпен жасалады.
Табыс пен игілікті те талас-тартыспен

келмейді. Татулықпен, табандылықпен келеді.

Ақордада Мемле­
кет басшысы Қасым-
Жомарт Кемелұлының 
қатысуымен 19 қазан – 
Құтқарушы күніне орай 
салтанатты жиын өтті.

Президент 
төтенше жағдай са­
ласы қызметшілерінің 
еңбегін ерекше бағалап, 
қауіп-қатерден тай­

салмайтын, сын сағатта жедел шешім қабылдай алатын, арнайы 
даярлықтан өткен нағыз кәсіби мамандар деп есептейтінін айтты. 

Салтанатты жиында кәсіби міндетін адал атқарып жүрген 
сырбойылық азаматтарға мемлекеттік наградалар табысталды.

Атап айтқанда 
Қызылорда қаласының 
төтенше жағдайлар 
басқармасына 
қарасты № 6 өрт 
сөндіру бөлімінің 
аға өрт сөндіруші-
құтқарушысы Нұрсұлтан 
Жалғасов «Ерлігі үшін» 
медалімен, Қызылорда 
облысындағы «Оңталап» 
шаруа қожалығының директоры Әбдіхамит Аралбаев 
«Ауыл құтқарушысы» жобасы аясында өрт сөндіру бекетін 
салуға демеушілік көрсеткені үшін «Ерен еңбегі үшін» 
медалімен марапатталды.

Қызылорда облысының әкімі М.Ергешбаев:

Машбек Сапарбайұлының өмірі –
өнегелі ғұмырдың шынайы шежіресі

Қызылорда облысының Шалқия 
ауылында алғашқы абоненттер 
жылдамдығы 100 Мбит/с құрайтын 
жоғары жылдамдықты интернетке 
қосылды. Шалқия ауылы - ҚР Жасан
ды интеллект және цифрлық даму 
министрлігі мен Дүниежүзілік банк 
бірлесіп жүзеге асырып жатқан 
«Қазақстанның инклюзивті эконо
микасы үшін жеделдетілген цифрлан
дыру» жобасы шеңберінде интернет 
желісіне қосылған алғашқы елді 
мекен болды.  

Бұл жоба ауылдық жерлерде тал
шықты-оптикалық байланыс желі
лерін дамытуға және тұрғындарды 
үйлерінде жылдамдығы жоғары 
интернетпен қамтамасыз етуге 
бағытталған. Осының арқасында 
ауыл халқы мемлекеттік онлайн-
қызметтерге, цифрлық білім беруге 
және бизнесті дамытудың жаңа 
мүмкіндіктеріне қол жеткізе алады.

- «Ауылдық жерлерде оптикалық 
желілерді дамыту - елдің барлық 
тұрғындары үшін цифрлық мүмкін
діктерге тең қолжетімділікті қамта
масыз ету жөніндегі жұмысы
мыздың маңызды бөлігі. Шалқия 
ауылындағы алғашқы үй шаруашы
лықтарын интернетке қосу - бұл 
жұмыстың іс жүзіндегі нәтижесі. 
Біздің мақсатымыз ауыл тұрғындары 
да қала тұрғындарымен бірдей 
жоғары жылдамдықты интернетті 
толыққанды пайдалана алуы», - деді 
Телекоммуникациялар комитетінің 
төрағасы Дамир Сейсембеков.

- «Жоба шеңберінде Шалқия ауы
лындағы алғашқы үй шаруашылық
тарының жоғары жылдамдықты 
интернетке қол жеткізгенін көру 
- үлкен қуаныш. Бұл - тұрғындардың 
цифрлық мүмкіндіктерін кеңейту 
жолындағы маңызды қадам. Ауыл
дық жерлерде сапалы әрі сенімді 
жоғары жылдамдықты интер

нетке қолжетімділікті дамыта 
отырып, біз цифрлық инфрақұры
лымды жақсартып қана қоймай, 
білім беру, кәсіпкерлік, иннова
циялар мен экономикалық өсу 
үшін де жаңа мүмкіндіктерге жол 
ашамыз. Біздің түпкі мақсатымыз 
цифрлық теңсіздікті қысқарту және 
Қазақстанның барынша көп тұрғыны 
цифрлық экономикаға толыққанды 
қатысып, оның игіліктерін пайдалана 
алатындай жағдай жасау», - деп атап 
өтті жоба жетекшісі, Дүниежүзілік 
банк тобының цифрлық даму 
жөніндегі аға маманы Наталия 
Гельвановска-Гарсия.

Жоба аясында 2026–2027 жыл
дары 1 123 ауылдық елді мекенде 
талшықты-оптикалық байланыс 
желілерін салу жоспарланған. 
Нәтижесінде 445 мыңнан астам 
үй шаруашылығы немесе 2,3 мил
лионға жуық адам жоғары жылдам
дықты интернетке қол жеткізеді деп 
күтілуде. Жаңа оптикалық желілердің 
жалпы ұзындығы шамамен 3,8 мың 
шақырымды құрайды. Жобаға енгізіл
ген елді мекендердегі үй шаруашы
лықтарының кемінде 80%-ін жоғары 
жылдамдықты инфрақұрылыммен 
қамту көзделген.  

Телекоммуникациялық инфра
құрылым құрылысы байланыс 
операторларының өз қаражаты 
есебінен жүзеге асырылады. Жұмыс
тар аяқталғаннан кейін мемлекет 
расталған капиталды шығындардың 
50%-ына дейінгі бөлігін қайтарымсыз 
үлестік гранттар түрінде өтейді. Ал 
операторлар ашық әрі тең шарттарды 
қамтамасыз ететін конкурс 
қорытындысы бойынша анықталады.  

Аталған жобаны іске асыру 
ауылдық жерлерде сапалы 
байланысқа қолжетімділікті кеңейтіп, 
Қазақстан өңірлерін одан әрі 
цифрландыруға берік негіз қалайды.

«Қызылорда қаласының дене 
тәрбиесі, спорт және туризм 
бөлімі» КММ- (бұдан әрі – бөлім) 
«2-разрядты спортшы, 3-разрядты 
спортшы, 1-жасөспірімдік разрядты 
спортшы, 2-жасөспірімдік разрядты 
спортшы, 3-жасөспірімдік разрядты 
спортшы спорттық разрядтарын 
және біліктілігі жоғары деңгейдегі 
екінші санатты жаттықтырушы, 
біліктілігі жоғары деңгейдегі екінші 
санатты жаттықтырушы-оқытушы, 
біліктілігі орта деңгейдегі екінші 
санатты жаттықтырушы, біліктілігі 
орта деңгейдегі екінші санатты 
жаттықтырушы-оқытушы, біліктілігі 
жоғары деңгейдегі екінші санатты 
әдіскер, біліктілігі орта деңгейдегі екінші 
санатты әдіскер, біліктілігі жоғары 
деңгейдегі екінші санатты нұсқаушы-
спортшы, спорт төрешісі біліктілік 
санаттарын беру» мемлекеттік қызмет 
түрлері көрсетіледі. 

Спорттық разрядтары мен санаттарын 
беру мемлекеттік қызмет түрін 10 (он) 
күнтізбелік күн ішінде тегін негізде 
алуға болады.

ХҚКО-ға көрсетілетін қызметті 
алушы (немесе сенімхат бойынша оның 
өкілі) жүгінген кезде мемлекеттік қызмет 
көрсетуге қажетті құжаттардың тізбесі: 

1) «2-разрядты спортшы», 
«3-разрядты спортшы», «1-жасөспірім
дік разряд спортшысы», «2-жасөспі
рімдік разрядты спортшы» 
«3-жасөспірімдік разрядты спортшы» 
спорттық разрядтарын беру туралы 
мемлекеттік көрсетілетін қызметті алу 
үшін:

- көрсетілетін қызметті алушының 
жеке басын куәландыратын құжат 
және (немесе) көрсетілетін қызметті 
алушының өкілі жүгінген кезде - жеке 
тұлғаның нотариалды куәландырылған 
сенімхаты (сәйкестендіру үшін);

- бастапқы спорттық ұйымның 
мөрімен және қолымен куәландырылған 
қолдау хаты;

- спорт түрі бойынша облыс 
федерациясының мөрімен куәландырыл
ған облыстық және (немесе) қалалық 
жарыстар, спорт түрі бойынша аккредит
телген облыс федерациясы болмаған 
жағдайда, облыстық дене шынықтыру 
және спорт жөніндегі атқарушы 
органның мөрімен куәландырылған 
жарыстар немесе аудандық, қалалық 
дене шынықтыру және спорт 
жөніндегі атқарушы органның мөрімен 
куәландырылған аудандық жарыстар 
хаттамаларының көшірмелері.

2) «біліктілігі жоғары деңгейдегі 
екінші санатты жаттықтырушы», 
«біліктілігі жоғары деңгейдегі екінші 
санатты жаттықтырушы-оқытушы», 
«біліктілігі орта деңгейдегі екінші 
санатты жаттықтырушы», «біліктілігі 
орта деңгейдегі екінші санатты 
жаттықтырушы-оқытушы» санаттарын 
беру туралы мемлекеттік көрсетілетін 
қызметті алу үшін: 

- көрсетілетін қызметті алушының 
жеке басын куәландыратын құжат 
және (немесе) көрсетілетін қызметті 
алушының өкілі жүгінген кезде - жеке 

тұлғаның нотариалды куәландырылған 
сенімхаты (сәйкестендіру үшін);

- осы мемлекеттік көрсетілетін 
қызмет стандартына 1-қосымшаға сәйкес 
нысан бойынша өтініш;

- кәсіптік білімі туралы дипломның 
көшірмесі;

- жұмыс берушінің оны тоқтату күні 
мен негіздемесі туралы белгісі бар еңбек 
кітапшасының немесе еңбек шартының, 
немесе еңбек шартын жасау және 
тоқтату негізінде еңбек қатынастарының 
туындауын және тоқтатылуын растайтын 
жұмыс берушінің актісінен үзінді 
көшірме, немесе қызметкердің еңбек 
қызметі туралы мәліметтер қамтылған 
мұрағаттық анықтама;

- осы мемлекеттік көрсетілетін 
қызмет стандартына 2-қосымшаға 
сәйкес нысан бойынша жаттықтырушы, 
жаттықтырушы-оқытушының спортшы
ларды дайындауы туралы анықтамасы;

- спорт түрлері бойынша аккредит
телген жергілікті спорт федерациясының 
мөрімен куәландырылған, спорт түрі 
бойынша аккредиттелген жергілікті 
спорт федерациясы болмаған жағдайда, 
облыстық дене шынықтыру және 
спорт жөніндегі атқарушы органның 
мөрімен куәландырылған жарыстар 
хаттамаларының көшірмелері;

3) «Біліктiлiгi жоғары деңгейдегi 
екінші санатты әдіскер», «Біліктiлiгi 
орта деңгейдегi екінші санатты 
әдіскер» санаттарын беру туралы мемле
кеттік көрсетілетін қызметті алу үшін:

- көрсетілетін қызметті алушының 
жеке басын куәландыратын құжат;

- осы мемлекеттік көрсетілетін 
қызмет стандартына 1-қосымшаға сәйкес 
нысан бойынша өтініш; 

- кәсіптік білімі туралы дипломның 
көшірмесі; 

- жұмыс берушінің оны тоқтату күні 
мен негіздемесі туралы белгісі бар еңбек 
кітапшасының немесе еңбек шартының, 
немесе еңбек шартын жасау және 
тоқтату негізінде еңбек қатынастарының 
туындауын және тоқтатылуын растай
тын жұмыс берушінің актісінен үзінді 
көшірме, немесе қызметкердің еңбек 
қызметі туралы мәліметтер қамтылған 
мұрағаттық анықтама; 

- көрсетілетін қызметті алушының 
өкілі жүгінген кезде жеке тұлғаның 
уәкілетті өкілінің жеке басын 
куәландыратын құжат және өкілдікке 
өкілеттіктерді куәландыратын құжат; 

4) «Біліктiлiгi жоғары деңгейдегi 
екінші санатты нұсқаушы спортшы» 
санатын беру туралы мемлекеттік 
көрсетілетін қызметті алу үшін:

- көрсетілетін қызметті алушының 
жеке басын куәландыратын құжат 
және (немесе) көрсетілетін қызметті 
алушының өкілі жүгінген кезде - жеке 
тұлғаның нотариалды куәландырылған 
сенімхаты (сәйкестендіру үшін);

- осы мемлекеттік көрсетілетін 
қызмет стандартына 1-қосымшаға сәйкес 
нысан бойынша өтініш;

- білімі туралы дипломның көшірмесі;
- жұмыс берушінің оны тоқтату күні 

мен негіздемесі туралы белгісі бар еңбек 
кітапшасының немесе еңбек шартының, 

немесе еңбек шартын жасау және 
тоқтату негізінде еңбек қатынастарының 
туындауын және тоқтатылуын растайтын 
жұмыс берушінің актісінен үзінді 
көшірме, немесе қызметкердің еңбек 
қызметі туралы мәліметтер қамтылған 
мұрағаттық анықтама;

- спорт түрі бойынша аккредиттелген 
жергілікті спорт федерациясының 
мөрімен куәландырылған, аккредиттел
ген жергілікті спорт федерациясы 
болмаған жағдайда нұсқаушы-спортшы 
құрамына кіретін ұйымның мөрімен 
куәландырылған санат беру туралы 
қолдаухат;

5) «Спорт төрешісі» біліктілік 
санатын беру туралы мемлекеттік 
көрсетілетін қызметті алу үшін:

көрсетілетін қызметті алушының 
жеке басын куәландыратын құжат 
және (немесе) көрсетілетін қызметті 
алушының өкілі жүгінген кезде – жеке 
тұлғаның нотариалды куәландырылған 
сенімхаты (сәйкестендіру үшін);

осы мемлекеттік көрсетілетін қызмет 
стандартына 1-қосымшаға сәйкес нысан 
бойынша өтініш;

қызмет берушінің төрешілік растай
тын жарыс хаттамасының көшірмесі 
немесе төрешілік туралы анықтама.

Құжаттарды қабылдау «Азаматтарға 
арналған үкімет» мемлекеттік корпора
циясы» коммерциялық емес акционерлік 
қоғамы (бұдан әрі - Мемлекеттік корпо
рация), «электрондық үкіметтің» веб-
порталы www.egov.kz арқылы жүзеге 
асырылады. Мемлекеттік қызметті 
көрсету нәтижесін беру Мемлекеттік 
корпорациясы арқылы жүзеге 
асырылады.

1) көрсетілетін қызметті берушіде - 
Қазақстан Республикасының 2015 жылғы 
23 қарашадағы Еңбек кодексіне сәйкес 
(бұдан әрі - Кодекс) демалыс және мереке 
күндерін қоспағанда, дүйсенбі мен жұма 
аралығын қоса алғанда сағат 9.00-ден 
18.30-ға дейін, түскі үзіліс 13.00-ден 
14.30-ға дейін;

2) Мемлекеттік корпорация - Кодекске 
сәйкес жексенбі және мереке күндерін 
қоспағанда, дүйсенбі мен сенбі аралығын 
қоса алғанда белгіленген жұмыс 
кестесіне сәйкес түскі үзіліссіз сағат 9.00-
ден 20.00-ге дейін;

3) порталда - жөндеу жұмыстарын 
жүргізуге байланысты техникалық 
үзілістерді қоспағанда, тәулік бойы 
(Қазақстан Республикасының еңбек 
заңнамасына сәйкес жұмыс уақыты 
аяқталғаннан кейін, демалыс және мереке 
күндерінде, көрсетілетін қызметті алушы 
жүгінген кезде мемлекеттік қызметті 
көрсетуге өтініштерді қабылдау және 
оның нәтижелерін беру келесі жұмыс 
күні жүзеге асырылады).

Мемлекеттік қызметті көрсету 
орындарының мекен-жайлары 
Қазақстан Республикасы Мәдениет және 
спорт министрлігі Спорт және дене 
шынықтыру істері комитетінің интернет-
ресурсында: www.gov.kz/memleket/
entіtіes/sport «Қызметтер» бөлімінде 
орналастырылған.
«Қызылорда қаласының дене тәрбиесі, 

спорт және туризм бөлімі» КММ-і

Орманшылар күні – табиғатты қорғау жолында 
аянбай еңбек етіп жүрген орман шаруашылығы 
мамандарына құрмет көрсететін ерекше күн. 
Орманшының еңбегі сырт көзге қарапайым 
көрінгенімен, оның жауапкершілігі өте жоғары. Олар 
орманды өрттен, заңсыз ағаш кесуден және басқа да 
қауіп-қатерлерден қорғап, ағаштардың өсіп-өнуіне 
жағдай жасайды. Қазақстанда Орман шаруашылығы 
қызметкерлері күні (Орманшылар күні) жыл сайын 
қазан айының үшінші жексенбісінде атап өтіледі. 
Бұл кәсіби мереке Қазақстан Үкіметінің қаулысымен 
ресми түрде 2017 жылы бекітілген. Биыл (2026 
жылы) бұл атаулы күн 18 қазанға сәйкес келеді. 
Орман шаруашылығы саласының мамандары жылдың 
кез келген мезгілінде табиғат аясында еңбек етеді. 
Көктемде көшет отырғызып, жасыл желекті көбейтсе, 
жаз мезгілінде өрт қауіпсіздігіне ерекше көңіл бөледі. 
Күзде орманды тазарту, күтім жасау жұмыстарын 
атқарып, қыс мезгілінде де табиғи аумақтардың 
жағдайын бақылауда ұстайды. 

Табиғатты қорғау – бүгінгі күннің ғана емес, 
болашақтың да мәселесі. Әсіресе Арал өңірі үшін 
қоршаған ортаны сақтау ерекше маңызға ие. Кезінде 
суы шалқыған Арал теңізінің тартылуы аймақтың 
табиғатына үлкен өзгеріс әкеліп, құрғаған теңіз 
табанында тұзды әрі шаңды аумақтың қалыптасуына 
себеп болды. Осыған байланысты Арал өңірінде 
табиғатты қалпына келтіру және құрғаған теңіз табанын 
көгалдандыру жұмыстары жүргізіліп келеді. Бұл 
бағытта  яғни орман шаруашылығы қызметкерлерінің 
еңбегі ерекше.

Арал теңізінің құрғаған табанын көгалдандыру 
жұмыстарына Дүниежүзілік банк, Германияның 

халықаралық ынтымақтастық қоғамы (GIZ), Кореяның 
орман қызметі және басқа да халықаралық ұйымдар 
қолдау көрсеткен. Яғни біз тек бір елдің ғана емес 
орталық Азияның да экологиялық жағдайына 
әсер етеміз. Сондықтан да орман шаруашылығы 
қызметкерлеріне орманшы(инспектор) арнайы 
тапсырмалар беріліп бұл жұмыстар тыңғылықты, 
нәтижелі атқарылады. Аралдың құрғаған табанында 
қарапайым ағаштарды өсіру оңай емес. Мұндай 
жерге тұзы мол топыраққа және құрғақ климатқа 
бейімделген өсімдіктер қажет. Сол себепті мамандар 
негізінен сексеуіл және басқа да шөлейтті жерге бейім 
өсімдіктерді егіп, табиғи аумақты қалпына келтіруге 
күш салып келеді. Сексеуілдің басты пайдасы – 
оның тамыры топырақты бекітіп, құм мен тұздың 
желмен ұшуын азайтуға көмектеседі. Сондықтан 
теңіздің тартылған орнында сексеуіл егу – жай ғана 
көгалдандыру емес, экологиялық жағдайды жақсартуға 
бағытталған маңызды жұмыс. Ресми мәліметке 
сүйенсек, 2021–2025 жылдары Арал теңізінің 
құрғаған табанында 1,1175 млн. гектар аумақта 
орман-мелиорациялық жұмыстар жүргізіліп, 3440,9 
тонна сексеуіл және галофитті өсімдіктердің тұқымы 
себілген, 53,2 млн. түп сексеуіл көшеті отырғызылған. 
2026 жылы да бұл жұмыстар жалғасып, 116 мың гектар 
аумақта жұмыс атқарылған. 

Орманшылардың жұмысы көшет отырғызумен 
ғана шектелмейді. Белгілі бір кезеңдерде құрғаған 
теңіз табанына тұқым себу жұмыстары да жүргізіледі. 
Мұндағы негізгі мақсат – өсімдіктің тамыр жаюына 
жағдай жасап, бос жатқан топырақты біртіндеп бекіту. 
Бұл жұмыстың нәтижесі бірден көрінбейді. Себілген 
тұқымның өніп, өсімдікке айналуы үшін уақыт пен 

тұрақты күтім қажет. Сондықтан орманшы еңбегі 
– нәтижесін жылдар өткен соң көрсететін жауапты 
жұмыс. Сондай кезеңдерде орман шаруашылығы 
қызметкерлері өздеріне бекітілген аумақтарды 
бақылауда ұстап, кезекшілікке де шығады. Табиғи 
аумақтардың жағдайын қадағалап, өрт қауіпсіздігіне 
және заң талаптарының сақталуына мән береді. Кей 
күндері мамандар алыс аумақтарға рейдтік жұмыстарға 
шығады. Мұндай рейдтердің мақсаты – табиғи 
ресурстардың заңсыз пайдаланылуына жол бермеу 
және қорғалатын аумақтардың жағдайын бақылау. 
Арал өңірінде табиғатты қорғау жұмыстары судағы 
тіршілікке де қатысты. Балық аулауға тыйым салынған 
кезеңдерде заңсыз балық аулау фактілерін анықтау 
үшін бақылау жұмыстары жүргізіледі. Заңсыз балық 
аулаған азаматтарға заң талаптарына сәйкес әкімшілік 
шаралар қолданылып, айыппұл салынады. Мұндай 
бақылаудың мақсаты – біреуге жаза беру емес, балық 
қорын сақтап, табиғи тепе-теңдікті қорғау.

Табиғатты қорғау – бір ғана мамандық иесінің 
міндеті емес. Дегенмен осы істің басында жүріп, 
табиғаттың әрбір өзгерісін бақылап, оның қауіпсіздігіне 
жауап беретін орманшылардың еңбегі ерекше құрметке 
лайық. Олар табиғатты тек күзетіп қана қоймай, 
оның болашағына қызмет етеді. Сондықтан орман 
сақшысы – жай ғана өз міндетін атқаратын қызметкер 
емес, ол табиғат пен адам арасындағы байланысты 
сақтауға үлес қосатын жанашыр маман. Оның еңбегі 
көзге бірден байқалмауы мүмкін, алайда табиғатты 
қорғау жолындағы әрбір атқарылған іс – болашаққа 
жасалған маңызды қадам. Орманшының күнделікті 
қызметі көп жағдайда көзге көріне бермейді. Бір 
жерде тұқым себеді, бір жерде көшет отырғызады, 

енді бір жерде кезекшілік атқарып, рейдке шығады. 
Бірақ осы жұмыстардың барлығының түпкі мақсаты 
бір – Арал табиғатын сақтау және келешек ұрпаққа 
қолайлы орта қалдыру. Сондықтан Орманшылар күні 
– табиғатты қорғау жолында еңбек етіп жүрген барлық 
мамандарға алғыс айтатын ерекше күн. Аралдың 
табиғатын қалпына келтіруге үлес қосып жүрген орман 
шаруашылығы қызметкерлерінің еңбегі – туған жерге 
деген жауапкершіліктің айқын көрінісі. Табиғатты 
қорғау – бір күндік жұмыс емес. Ол күн сайынғы еңбек 
пен жауапкершілікті талап етеді.

А.Елмагамбетов
     «Арал орман және жануарлар дүниесін 

қорғау жөніндегі мемлекеттік мекемесі» 
коммуналдық мемлекеттік мекемесінің орман 

шебері

АШЫҚ ТЕНДЕР ӨТКІЗУ ТУРАЛЫ 
ХАБАРЛАНДЫРУ

«Құрылыс» АҚ жылжымайтын мүлікті сату бойынша ашық тендер өткізілетіні 
туралы хабарлайды:

• Сауда-саттық мәні: «Абзал және К» ТС кірме жолына жанасатын кірме 
теміржол (Қызылорда станциясы ауданы) және ауданы 0,6672 га жер учаскесі 
(кадастрлық нөмірі 10-156-012-857).

• Лоттың бастапқы бағасы: 25 000 000 (жиырма бес миллион) теңге.
• Мәміле талаптары: сатып алу-сату шарты Қызылорда қ. нотариусында 

куәландырылады; нотариалдық куәландыру күнінен бастап 10 банктік күн ішінде 
100% қолма-қол ақшасыз есеп айырысу.

• Басым құқық: жұмыс істеп тұрған тұтынушы «Асар» ЖШС «Табиғи 
монополиялар туралы» ҚР Заңының 26-бабы 2-тармағының 28) тармақшасына 
сәйкес басым сатып алу құқығына ие.

• Өтінімдерді қабылдау: Қызылорда қ., Берке хан көшесі, 36Б мекенжайы 
бойынша 2026 жылғы «23» қараша сағат 17:00-ге дейін қабылданады.

• Тендерді өткізу күні мен уақыты: 2026 жылғы «24» қараша сағат 10:00-де.
• Анықтама телефондары: 8 (701) 513-03-54, e-mail: beton-kz@yandex.ru.

 Орман сақшысы - табиғат жанашыры

Спорттық разрядтары мен 
санаттарын алу тәртібі

№ Жеке қабылдауды 
жүргізетін 

адамның тегі,аты,  
әкесінің аты

Жеке қабылдауды жүргізетін 
адамның лауазымы

Жеке қабылдау 
күні мен уақыты

Қабылдау 
мерзімі

1 Есенов Жайдарбай 
Мырзабайұлы

«Жалағаш ауданының дене 
тәрбиесі, спорт және туризм 

бөлімі» коммуналдық 
мемлекеттік мекемесі басшысы

Сәрсенбі күні сағат 
16.00 ден 17.00-ге 

дейін

Апта 
сайын

2026 жылғы ІVтоқсанында «Жалағаш 
ауданының дене тәрбиесі, спорт және 

туризм бөлімі» коммуналдық мемлекеттік 
мекемесі басшысының азаматтарды 
және заңды тұлғалардың өкілдерін, 

оның ішінде мекеме қызметкерлерін жеке 
қабылдау кестесі

Тараптар келісімге келуіне байланысты 
мемлекеттік баж қайтарылды

Қызылорда облысының мамандандырылған ауданаралық экономикалық соты
на   талап қоюшы «Е» жеке кәсіпкерлігі жауапкер «Қ» мекемесінен 4  460  000 теңге 
қарыз сомасы өндіру туралы талап қоюмен сотқа жүгінген. Тараптарға дауды татуласу 
рәсімдерімен, оның ішінде сотқа дейінгі хаттаманы толтыру жөніндегі құқықтарын 
түсіндірген. Нәтижесінде, тараптар дауды медиация тәртібімен реттеу туралы келісімге 
келген.

Азаматтық іс бойынша дауды медиация тәртібімен реттеу туралы келісім бекітіліп, 
төленген мемлекеттік баж 89 200 теңге талап қоюшыға қайтарылып, азаматтық іс 
жүргізу өндірістен тоқтатылды.  

Қызылорда облысының мамандандырылған ауданаралық экономикалық 
соты

Судьяға  алғыс білдірді
«SOTpost» айдарында облыс соттарының судьялары мен сот қызметкерлеріне 

жолданған алғыстар жарияланып тұрады. Өзінің алғыс хатында Қызылорда облыстық 
адвокаттар алқасының мүшесі, адвокат Н.Рсалиев   Арал аудандық сотының төрағасы 
Р.Алдамбергенов жол-көлік оқиғасы салдарынан жақындарынан айырылған аудан 
тұрғындарының құқықтарын қорғап, олардың пайдасына сақтандыру төлемін тиісті 
компаниядан толық өндіріп бергенін, азаматтық істі обьективті түрде қарап, әділ шешім 
шығарғаны үшін алғысын білдірген.

Қызылорда облыстық сотының баспасөз қызметі

Дау медиация тәртібімен аяқталды
Байқоңыр қалалық сотында талап қоюшы «Р» ЖШС-нің жауапкер А.-дан келісім 

шарт бойынша  берешекті өндіру туралы талап қоюы бойынша азаматтық іс қаралды. 
  Тараптар дауды медиация тәртібімен реттеу туралы келісімге келгендерін көрсетіп, 
араларындағы келісімді бекітуді сұрады. Келісімнің шарттарына сәйкес, жауапкер 
талап қоюшының пайдасына берешекті 2027 жылғы 10 мамырға дейін ай сайын бөліп 
төлеуге міндеттенген.

Сот ұйғарымымен тараптар арасындағы медиациялық келісім бекітіліп, іс жүргізу 
тоқтатылды. Талап қоюшыға төлеген мемлекеттік баж салығы қайтарылды.

Байқоңыр қалалық соты



қмешіт     қшамыА А 3
бет

Сондай-ақ аймақ басшысы еңбек 
ардагерінің өнегелі өмір жолы мен елге 
сіңірген еңбегі кейінгі ұрпаққа әрдайым 
үлгі болатынын атап өтті.

– «Сыр өңірі – елдік пен ерліктің, 
парасат пен ұлағаттың киелі бесігі. 
Тарихқа бай, қасиетті Қорасан ата 
топырағында 1926 жылы дүниеге кел­
ген Машбек Сапарбайұлының балалық 
шағы мен есею жылдары – ұлт тари­
хымен тамырласқан өнегелі ғұмырдың 
шынайы шежіресі. Оның бойындағы 
қайсарлық пен еңбекқорлық сын­
ды асыл қасиеттері өмір мектебінде 
шыңдалды. Маңдай тердің қадірін біліп, 
қарапайым еңбек адамының абырой­
ын әрқашан биік ұстады. Осындай 
асыл қасиеттері ел ардақтаған беделді 
тұлғаға айналдырды.

Машбек Сапарбайұлының 
азаматтық болмысы мен биік тұлғасы 
елдің рухани өміріне сіңірген еңбегінен 
де анық көрінеді. Ол ауыл-аймақтың 
ауызбіршілігін нығайтуға ерекше мән 
берді. Ел ішіндегі береке-бірлікті, 
ағайынның ынтымағын бәрінен де 
жоғары қойды. Өскелең ұрпақты білім-
ғылымға, адамгершілікке тәрбиелеу 
мақсатында асарлатып мектеп, 
ағайынға бас болып өз қаражатына 
мешіт салдырды.

Еліміздің өркендеуіне сіңірген 65 
жылға жуық мазмұнды еңбегі лайықты 
бағасын алып, «Құрмет белгісі» 
орденімен және «Еңбектегі ерлігі үшін» 
медалімен марапатталды. 

Перзенттерінің бойына білім мен 
еңбекқорлықты, туған жерге деген 

шексіз құрметті сіңірді. Бес 
ұл, үш қызды тәрбиелеп, 
ұядан ұшырған Машбек 
Сапарбайұлының ұрпақтары 

бүгінде әке сенімін ақтап, 
еліміздің дамуына үлес қосуда. 
Бердібек Машбекұлы мен 
Нұрлыбек Машбекұлы мем­
лекет және қоғам қайраткері 
дәрежесіне көтеріліп, абыз 
тұлғаның есімін биікке өрлетті. 

Машбек Сапарбайұлының 
елге сіңірген еңбегі, кейінгі 
ұрпаққа қалдырған өшпес 

тағылымы адал еңбек пен ұлттық 
рухтың жарқын үлгісі болып қала бер­
мек», – деді Мұрат Нәлқожаұлы. 

Конференцияда Қорқыт ата 
атындағы Қызылорда университетінің 
басқарма төрағасы – ректор Наурыз­
бай Байқадамов, ел ағалары Бекмырза 
Еламанов, Бақыт Нұртазаев, Нәжмадин 
Мұсабаев, Мемлекеттік сыйлықтың 
лауреаты, академик, жазушы Құлбек 
Ергөбек сөз сөйледі. 

Конференция еңбек және тыл 
ардагерінің 100 жылдығына арналған 
«Өмір көшіндегі өнеге» атты кітаптың 
тұсаукесер рәсіміне ұласты.

Кітапта кейіпкердің өмір жолы, ел 
игілігіне сіңірген еңбегі мен азаматтық 
болмысы баяндалған. Балалық шағы 
ашаршылық пен соғыс жылдарының 
ауыртпалығына тұспа-тұс келген 
тұлғаның ғұмыры – тұтас бір дәуірдің 
шежіресі. Кітап авторлары – «Тұран» 
сыйлығының иегері, журналист, ақын 

Дүйсенбек Аяшұлы және «Құрмет» 
орденінің иегері, филолог Руслан 
Рүстемұлы.

Тұсаукесер рәсімінде мемлекет және 
қоғам қайраткері Мұрат Бақтиярұлы, 
ақын, қаламгер, «Алаш» сыйлығының 
лауреаты Шәһизада Әбдікәрімов және 
Қазақстан Республикасының еңбек 
сіңірген қайраткері Жолтай Жұмат сөз 
сөйледі.Үкімет басшысының бірінші 

орынбасары Нұрлыбек Нәлібаев 
Үкімет басшысының тапсырмасы­
мен Қызылорда облысына жұмыс са­
парымен келіп, облыс әкімі Мұрат 
Ергешбаевпен бірге өңірдегі жол 
инфрақұрылымы жобаларының жүзеге 
асырылу барысымен танысты.

Мемлекет басшысы тамыз айын­
да телекөпір арқылы «Қызылорда-
Сексеуіл», «Ұлғайсын-Сексеуіл» 
және «Бейнеу-Сексеуіл» автокөлік 
жолдарының құрылысын бастап бе­
ріп, тоғыз жолдың торабында тұрған 
еліміздің өсіп-өркендеуіне серпін беретін 
маңызды бағыттардың стратегиялық 
мәні айрықша екенін айтқан болатын.

Алдымен Қызылорда қаласының 
айналма автомобиль жолын қайта 
жаңғырту барысы таныстырылды. 
Бас мердігер «Қыран» серіктестігі 
қазіргі уақытта жол негізін төсеу, ас­
фальтбетон қабаттарын салу және 
темірбетон су өткізу құбырларын ор­
нату жұмыстарын жүргізуде. Жобаға 
46,4 млрд. теңге бөлінген, 2029 жылы 
пайдалануға беру жоспарланған.

Ал «Қызылорда – Сексеуіл» ав­
томобиль жолының учаскесін қайта 
жаңғыртуға 242,3 млрд. теңге қарас­
тырылған. «Integra Construction KZ» 
ЖШС құрылысқа 131 жұмысшы мен 
82 техниканы жұмылдырған. Қазіргі 
уақытта жол бойында топырақтың 
құнарлы қабаты алынып, жер төсемі 
төселуде. Сонымен қатар жобалық 
шешімдер әзірленіп, инженерлік-
геодезиялық зерттеулер атқарылуда.

«Бейнеу – Сексеуіл» автомобиль 
жолын қайта жаңғыртудың ағымдағы 
жағдайы да назардан тыс қалмады. 
Жалпы 182,2 шақырым жолға 191,5 
млрд. теңге бөлінген. Құрылыс 
учаскелерінде 112 жұмысшы, 90 техни­
ка топырақ қабатын алу, төсеу жұмыс­

тарына кіріскен. Нысан 4 учаскеге 
бөлінген.

Топографиялық-геодезиялық 
зерттеулер, топырақ карьерлерін 
барлау жұмыстары аяқталған. 
Қазіргі уақытта топырақ үлгілеріне 
зертханалық талдау жаса­
лып, трассаның, жол қозғалысы 

қауіпсіздігі нысандарының жобалық 
құжаттамасы әзірленуде.

«Ұлғайсын – Сексеуіл» автомо­
биль жолын қайта жаңғыртуға 752,5 
млрд теңге қарастырылған. Жоба ая­
сында жұмыспен қамтылған 452 адам 
құрылыс учаскелерінде еңбек етуде.

Аталған жобалардың ба­
сты ерекшелігі – құрылыс кезінде 
көліктер бұрынғы жолмен жүреді. 
Жаңа жол толық салынып біткен 
соң көлік қозғалысы соған ауысты­
рылып, қолданыстағы жол қайта 
жаңғыртылады. Осылайша нысандар 
кезең-кезеңімен пайдалануға беріледі.

– «Мемлекет басшымыз Қасым-
Жомарт Кемелұлы жаңа бағдарлар 
еліміздің транзиттік әлеуеті мен логис­
тикалық мүмкіндіктерін еселеп арт­
тыратынын атап өтті. Жол сапасына 
қатысты айтылған өткір сыннан нәтиже 
шығару керек. Сондықтан бірінші кезек­
те жұмыстың сапасына жете мән беру 
қажет. Сапалы, барлық талапқа сай 
жол ұзақ уақыт пайдалануға жарайды. 
Бұл стратегиялық маңызы зор нысан­
дар Президентіміздің, Үкімет басшысы­
ның бақылауында», – деді Нұрлыбек 
Машбекұлы.

Жолдар толық салынып біткен соң 
жүк тасымалы артып, ел экономикасын 
өркендетуге, туризмді дамытуға тың 
серпін береді, халықтың әл-ауқатын 
арттыруға септігін тигізеді. Басты 
мақсат – елімізді Еуропа мен Азияны 
жалғастыратын жетекші логистикалық 
желінің біріне айналдыру. 

Мемлекеттік басқару саласының ардагері 
Серқожа Ыдырысов шаруашылық төрағасы бо­
лып сайланған жылдарын еске түсіріп:

– «Шаруашылыққа басшылыққа келген 
күннен бастап ауыл қарияларының алдынан 
өтіп, ақыл-кеңесіне жүгініп, ақ батасын арқа 
тұттым. Мұндайда әсіресе, көргені көп, елге 
жанашыр болмысымен енді ғана қазығын 
тігіп, еңсесін тіктеуге ұмтылған қауымның 
тіршілігіне тірек бола білген Машбек 
қарияның да кеңестеріне көп жүгінетін едім. 
Ол кісі сүйегі еңбекпен қатайған, қара жердің 
қасиетін тал бойынан өткізген, тәжірибеден 
көрген-түйгені мол шежіре көкірек, шынайы 
тәжірибенің иесі еді. Сол кісілердің ақылы, 
шаруашылықтың сан қырлы саласында, 
қысқа жіп күрмеуге келмей жатқан шақта 
сөзбен болсын демеп, қуаттандырып оты-
руы менің де еңбекке деген құштарлығымды 
арттырып, нені болсын маңдай тер, қажырлы 
қайратпен жеңе алатыныма сенімімді арт-
тырды» – деп сөз сөйледі. 

Қызылорда облысының әкімі М.Ергешбаев:

Машбек Сапарбайұлының өмірі – 
өнегелі ғұмырдың шынайы шежіресі

Жаңақорған ауданында еңбек және тыл ардагері, 
«Құрмет белгісі» орденінің иегері Машбек Сапарбайұлы 
Нәлібаевтың туғанына 100 жыл толуына орай қазақ күре­
сінен жастар арасындағы республикалық турнир бастал­
ды. 

Ашылу салтанатына облыс әкімі Мұрат Ергешба­
ев, Құрылтай депутаттары Серік Қожаниязов, Нұркен 
Бақытбекұлы, Мағжан Ералиев, Қазақстан Халық 
Кеңесінің мүшесі Мұрат Әбенов, мемлекет және қоғам 
қайраткері Мархабат Жайымбетов, зиялы қауым өкілдері 
мен ел ағалары қатысты. 

Аймақ басшысы дәстүрге айналған турнирдің барша 
қатысушыларына сәттілік тіледі. 

– «Еңбек және тыл ардагері Машбек Сапарбайұлы – 
саналы ғұмырын адал еңбекке арнап, Отанға қызмет етуді 
азаматтық парызы санаған абыз тұлға. Оның өмір жолы – 
табандылық пен қарапайымдылықтың, еңбекқорлық пен 
шынайы отансүйгіштіктің жарқын үлгісі.

Мемлекеттің нығаюы мен елдің өркендеуі – әр 
кезеңде маңдай терімен қызмет еткен осындай біртуар 
азаматтардың қажырлы еңбегінің жемісі.

Жас балуандарымыз болашақта биік белестерді 
бағындырып, қазақ күресінің абыройын асқақтатып, 
ел мерейін үстем етеді деп сенемін. Осы орайда, 
Сыр спортының серпінді дамуына ерекше үлес қосып 
жүрген Машбек Сапарбайұлының ұрпақтарына барша 
Сыр жұртшылығының, жеке Өзімнің атымнан шынайы 
алғысымды білдіремін.

Мемлекет басшысы Қасым-Жомарт Кемелұлы: «Қазақстан 
– спорт державасы болуға тиіс. Сол үшін біз маңызды спорт 
нысандарын салып жатырмыз. Халықтың спортқа деген 
қызығушылығын арттыру – біздің ортақ міндетіміз» деген бо­
латын. 

Сыр өңірінде Президентіміздің, Үкіметтің ерекше 
қолдауымен 11 мың орындық орталық стадион, Теннис, 
Инклюзивті спорт орталықтары және 24 жаңа спорт нысаны 
пайдалануға беріліп, бүгінде ел игілігін көруде. 

Қазір облыс орталығында «Қызылорда Арена» көпбейінді 
спорт кешені салынып жатыр. Осы бағыттағы жүйелі жұмыс 
нәтижесінде аймағымызда 377 мыңнан астам адам бұқаралық 
спортпен шұғылданады», – деді Мұрат Нәлқожаұлы. 

Сондай-ақ турнирдің ашылу салтанатында Марха­
бат Жайымбетов, облыстық ардагерлер кеңесінің төрағасы 
Серік Дүйсенбаев, Машбек ата ұрпақтары атынан Пазылбек 
Нәлібаев сөз сөйледі. 

2005 жылдан бері ұйымдастырылып келе 
жатқан Машбек Сапарбайұлын еске алуға 
арналған турнирге қатысушылар саны 

жылдан-жылға артуда. Биыл 21-ші мәрте 
жалауын көтерген дүбірлі додада еліміздің 

әр аймағынан және аудандардан келген 
250-ге жуық спортшы бақ сынауда. 

Қызылордада көрнекті театр 
сыншысы, профессор Бағыбек 
Құндақбаевтың 100 жылдығына орай 
Қазақстан драма театрларының 
XXXI республикалық фестивалінің 
шымылдығы түрілді.

Өнер мерекесі дәстүрлі қызыл 
кілем шеруімен басталды. Салта­
натты шараға қазылар алқасының 
мүшелері, құрметті қонақтар, театр 
қайраткерлері мен республиканың 
әр өңірінен келген шығармашылық 
ұжымдар қатысты.

Фестивальдің ашылу салтана­
тында Қызылорда облысы әкімінің 
орынбасары, Қазақстан Республи­
касы Президентінің «Байқоңыр» 
кешеніндегі арнаулы өкілі Қайрат 
Нұртай құттықтау сөз сөйлеп, қазақ те­

атртану ғылымының қалыптасуы мен 
дамуына сүбелі үлес қосқан профес­
сор Бағыбек Құндақбаевтың еңбегіне 
тоқталды.

Сондай-ақ, Гүлжамила және 
Күлипа Бағыбекқызына қазақы 
дәстүрге сай құрмет көрсетілді.

Мерекелік кеш жергілікті 
өнерпаздар мен театр артистерінің 
концерттік бағдарламасына ұласты.

Қонақтар арнайы 
ұйымдастырылған көрмені тама­
шалады. Экспозицияға Бағыбек 
Құндақбаевтың өмірі мен ғылыми-
шығармашылық жолын танытатын 
фотосуреттері, еңбектері және қазақ 
театртану ғылымына қосқан үлесін 
айғақтайтын құнды материалдар 
қойылды.

Алты күнге созылатын өнер дода­
сына еліміздің әр өңірінен іріктелген 
10 театр ұжымы қатысады. Үздік 
қойылымдарын көрермен назарына 
ұсынып, шығармашылық ізденістерін 
танытады. 

Сыр өңірінде басталған 
республикалық театр фестивалі – 
ұлттық сахна өнерінің дамуына серпін 
беріп, шығармашылық байланыстар­
ды нығайтатын маңызды мәдени 
алаң. Қазақ театртану ғылымының 
көрнекті өкілі Бағыбек Құндақбаевтың 
рухани мұрасын ұлықтауға арналған 
бұл өнер мерекесі ұлттық театрдың 
бай дәстүрі мен бүгінгі жетістіктерін 
сабақтастырып, көрерменге 
тағылымды қойылымдар мен жарқын 
әсер сыйламақ.

Нәлібаев бақылап кетті
Үкімет басшысының бірінші орынбасары Нұрлыбек Нәлібаев Үкімет 

басшысының тапсырмасымен Қызылорда облысына жұмыс сапарымен келіп, об­
лыс әкімі Мұрат Ергешбаевпен бірге әлеуметтік, инфрақұрылымдық нысандардың 
құрылыс барысымен танысты.

Бүгінде қалада бірнеше медициналық мекеменің жаңа ғимараты салынып 
жатыр. Соның бірі – онкологиялық бөлімшесі бар 300 төсектік көпбейінді ауру­
хана. Ауысымына 100 келушіге арналған емханасы бар медициналық кешен 
құрылысына республикалық бюджеттен, жұмысты аяқтау үшін Инфрақұрылымдық 
даму қорынан қаржы бөлінген. Ғимараттың жалпы ауданы 48 мың шаршы мет­
рге жуық. Он блоктан тұрады:қабылдау, реанимация, химиотерапия, операциялық 
және радиология бөлімдерімен қатар, емхана, пансионат, физиотерапия және 
басқа да бөлімшелер орналасады. 

Қазір іші әрленіп, инженерлік желілері тартылып, абаттандыру және 
көгалдандыру жұмыстары атқарылуда. Құрылыстың 85 пайызы біткен.

Премьер-министрдің бірінші орынбасары 400 келушіге арналған №5 
емхананың құрылысын да көріп шықты. Жалпы ауданы 8 937 шаршы метр бо­
латын медициналық нысанды салуға 9,8 млрд. теңге бөлінген. Қазір жұмыстың 
65 пайызы орындалған. Ішкі әрлеу, терезе орнату және инженерлік желілер тар­
ту жұмыстары қарқын алған. Желтоқсанның 25-іне дейін медициналық жабдықтар 
жеткізіліп орнатылады да, жыл соңында пайдалануға беріледі.

200 төсектік перинаталдық орталықтың құрылыс алаңы қоршалып, жер қазу, 
іргетас құю және арматура тоқу жұмыстары жүргізілуде. Жобаға 52,8 млрд. 
теңге бөлінген, үш қабатты, 39,1 мың шаршы метр ғимарат 10 блоктан тұрады. 
Зертханалық және тамақтану бөлімдері де қарастырылған. Нысанды 2028 жылғы 
наурызда пайдалануға беру жоспарланған.

Бүгінде «Қызылорда Арена» спорт кешенінде жұмыстың 90 пайызы 
орындалған. Кешен 2 552 көрерменге арналған, 3-4 қабатты блоктардан тұрады. 
Мұнда олимпиадалық стандарттарға сай бассейн, футзал, баскетбол және волей­
бол алаңдары, сондай-ақ 300 орындық конференц-зал бар. Осы кезде ішкі әрлеу, 
дизайнерлік безендіру, қасбетін қаптау, аумақты абаттандыру және көгалдандыру 
жұмыстары жүргізілуде. 

Сырдария өзені арқылы өтетін жаяу жүргіншілер көпірін «Alem Qurylys AQ» 
серіктестігі қолға алған. Құрылысқа 12,9 млрд теңге қарастырылған. Ұзындығы 
319,4 метр, ені әр учаскеде 6 метрден 12 метрге дейін жетеді. Жаяу жүргіншілерге 
де, велосипедшілерге де қолайлы жағдай жасалады.

* * *

* * *

Қай театр қойылымы үздік?

Адалдық пен әділдік – сыбайлас жем­
қорлыққа қарсы күрестің басты қағидаттары.

Қоғамның дамуы тек экономикалық 
көрсеткіштермен, немесе қол жеткізген 
жетістіктермен өлшенбейді. Елдің шынайы 
өркендеуі азаматтардың бір-біріне 
деген сенімінен, заңға құрметінен және 
адамгершілік құндылықтарды қаншалықты 
берік ұстанатынынан көрінеді. Осы тұрғыдан 
алғанда, адалдық пен әділдік – мемлекеттің 
іргесін нығайтатын, қоғамның рухани келбетін 
айқындайтын маңызды ұстанымдар. Ал осы 
құндылықтарға қайшы келетін сыбайлас 
жемқорлық – ел дамуына кедергі келтіріп, 
қоғамдық сенімге сызат түсіретін қауіпті 
құбылыс.

Осы тақырып төңірегінде ой қозғағанда, 
бір маңызды мәселе назар аудартады: 
біз адалдық пен әділдікті қаншалықты 
бағалаймыз және оны күнделікті өмірімізде 
қаншалықты басшылыққа аламыз? Өйткені 
сыбайлас жемқорлыққа қарсы күрес туралы 
айту бір басқа да, сол күрестің қағидаттарын 
өз ісімізбен дәлелдеу бір басқа. Қоғамның 
өзгеруі әр азаматтың өзіне есеп беруінен, өз 
әрекетіне сын көзбен қарауынан басталады.

Сыбайлас жемқорлықты тек пара 
беру немесе пара алу жағдайларымен 
шектеуге болмайды. Оның тамырына 
үңілсек, мәселенің ар жағында жеке 
мүддені қоғамдық мүддеден жоғары қою, 
жауапкершіліктен жалтару, заңды айналып 
өтуге ұмтылу секілді әрекеттер жатқанын 
аңғарамыз. Кейде адамдар белгілі бір 
мәселені таныстық арқылы шешуді қалыпты 
жағдай ретінде қабылдауы мүмкін. Алайда 
осындай әрекеттердің өзі әділ бәсекеге, 
тең мүмкіндікке және қоғамдағы заңдылық 
қағидатына кері әсер етеді.

Мәселен, білімді де қабілетті жас 
маманның еңбегі бағаланбай, оның орнына 
жеке байланысы бар адамның артықшылыққа 
ие болуы – әділетсіздіктің бір көрінісі. Сол 
сияқты мемлекеттік қызмет алу кезінде 
азаматтардың барлығына бірдей талап 
қойылмаса, халықтың мемлекеттік жүйеге 
деген сенімі әлсірейді. Мұндай жағдайлардың 
алдын алу үшін әр салада әділдік қағидаты 
сақталып, әрбір шешімнің заңды әрі ашық 
қабылдануы қамтамасыз етілуі керек.

Сыбайлас жемқорлыққа қарсы 
күрестің ең маңызды тұсы – адамның ішкі 
жауапкершілігін қалыптастыру. Себебі 
заң талаптары мен бақылау тетіктері 
қаншалықты күшейтілсе де, әр азаматтың 
санасында адалдыққа деген берік ұстаным 
болмаса, мәселені түбегейлі шешу қиын. 
Адам заң бұзғаны үшін жазаланудан 
қорыққандықтан ғана емес, өз ар-ожданына 
қарсы келмеу үшін де адал болуы тиіс. 
Нағыз адамгершілік ешкім бақылап 

тұрмаған кезде де дұрыс шешім қабылдай 
білуден көрінеді.

Адалдық – үлкен мінберлерден 
айтылатын ұран ғана емес. Ол қарапайым 
күнделікті әрекеттерден басталады. Өз 
міндетін уақытында орындау, өзгенің еңбегін 
иемденбеу, жалған ақпарат таратпау, 
біреудің құқығын бұзбау, әділетсіз жолмен 
артықшылыққа ұмтылмау – осының барлығы 
адалдықтың нақты көрінісі. Егер әр адам 
өзіне жүктелген жауапкершілікті сезініп, 
өз ісіне мұқият қараса, қоғамда тәртіп пен 
сенімнің қалыптасуына жол ашылады.

Мемлекеттік қызмет саласында да 
адалдық пен әділдік басты өлшемге 
айналуы тиіс. Халыққа қызмет ету – үлкен 
жауапкершілік. Мемлекеттік қызметші өзінің 
лауазымын жеке басының пайдасы үшін 
емес, қоғам игілігі үшін пайдалануы қажет. 
Азаматтардың өтінішіне бейжай қарамау, 
шешім қабылдағанда заң талаптарын 
басшылыққа алу, қызметтік міндеттерді әділ 
әрі сапалы орындау – кәсіби мәдениеттің 
маңызды белгілері. Халықтың мемлекеттік 
органдарға деген сенімі де осындай нақты 
істер арқылы қалыптасады.

Бүгінде технологиялардың дамуы 
да сыбайлас жемқорлық тәуекелдерін 
төмендетуге мүмкіндік беріп отыр. 
Мемлекеттік қызметтердің электрондық 
форматқа көшуі, құжат рәсімдеу үдерістерінің 
автоматтандырылуы және ақпараттың 
қолжетімді болуы азаматтар үшін көптеген 
қолайлы жағдай туғызады. Дегенмен 
цифрлық мүмкіндіктердің өзі адалдықтың 
орнын баса алмайды. Технология – құрал, ал 
оны дұрыс пайдаланудың негізі адамгершілік 
пен жауапкершілік болып қала береді.

Әділ қоғам құру үшін баршаға ортақ 
талаптар сақталып, адамның еңбегі мен 
қабілеті лайықты бағалануы тиіс. Әрбір 
азамат өз құқығының қорғалатынына, 
еңбегінің еленетініне және заңның бәріне 
бірдей қолданылатынына сенгенде ғана 
қоғамда тұрақтылық нығаяды. Ал мұндай 
сенімді қалыптастыру үшін құр сөз жеткіліксіз. 
Ол нақты іспен, әділ шешіммен және жауапты 
әрекетпен дәлелденуі керек.

Адалдықты таңдау – ар алдындағы 
жауапкершілікті таңдау, ал әділдікті қорғау 
– қоғамның болашағын қорғау. Әр азамат 
осыны терең түсініп, өз ісіне адалдықпен 
қараса, сыбайлас жемқорлыққа қарсы күрес 
те нәтижелі болмақ. Адалдықты өмірлік 
ұстаным етіп, әділдікті ортақ құндылыққа 
айналдырған қоғамның болашағы берік, 
елінің келешегі жарқын болады.

Ө.Төлеуов
«Еңбекші ауылдық округі әкімінің 

аппараты» коммуналдық мемлекеттік 
мекемесінің әдіскері 

Адалдық бар жерде әділдік, 
әділдік бар жерде сенім бар!

Мемлекеттік қызмет туралы сөз болғанда, көп 
жағдайда лауазым, міндет, жауапкершілік, тәртіп деген 
ұғымдар қатар аталады. Алайда мемлекеттік қызметтің 
шынайы мазмұны осы ұғымдардың жиынтығынан 
әлдеқайда кең. Өйткені мемлекеттік қызметші үшін әрбір 
қабылданған шешімнің, әрбір берілген жауаптың, тіпті 
азаматпен сөйлескен бір ауыз сөздің өзі мемлекет пен 
қоғам арасындағы қарым-қатынасқа әсер етеді. Бүгінгі 
азамат мемлекетті ең алдымен күнделікті өмірдегі нақты 
қызмет арқылы сезінеді. Бірі мемлекеттік органға өтініш 
береді, бірі әлеуметтік немесе құқықтық мәселе бойынша 
көмек іздейді, енді бірі электронды жүйе арқылы қызмет 
алады. Осы сәттердің барлығында азамат үшін мемлекет 
– алыстағы абстрактілі ұғым емес, алдына отырған 
немесе өтінішіне жауап берген нақты мемлекеттік 
қызметші. Сондықтан мемлекеттік қызметтің сапасын 
бағалау үшін тек атқарылған жұмыстың санын санау 

жеткіліксіз. Оның артында адам тағдыры, азаматтың 
құқығы, қоғамның талабы және мемлекеттің беделі тұр.

Қазақ даласындағы қоғамдық басқару дәстүріне 
көз жүгіртсек, әділдік пен жауапкершіліктің тамыры 
тереңде жатқанын көреміз. Билер институты – соның 
айқын мысалы. Төле би, Қазыбек би, Әйтеке билердің 
ел ішіндегі дауларды шешудегі беделі олардың атақ-
дәрежесінен емес, сөзіне елдің сенуінен қалыптасты. 
«Тура биде туған жоқ» деген қағида сол кезеңдегі 
қоғамдық әділеттің басты өлшемдерінің бірін білдірді. 
Әрине, дәстүрлі билер институтын қазіргі мемлекеттік 
қызмет жүйесімен тікелей теңестіру дұрыс емес. Бірақ 
олардың қызметінен бүгінгі мемлекеттік қызметшіге 
қажетті бір маңызды сабақ бар. Ол – жеке мүддеден 
қоғамдық мүддені жоғары қою. Мемлекеттік қызметші 
үшін де осы ұстаным шешуші мәнге ие. Қызмет 
бабындағы шешім таныстыққа емес, заңға; жеке пайдаға 
емес, қоғамдық мүддеге; эмоцияға емес, объективтілікке 
сүйенуі тиіс. Бұл қағида өзгермейді. Тек оны жүзеге 
асырудың құралдары заманға қарай өзгереді.

ХХ ғасырдың басындағы Алаш зиялыларының 
қоғамдық қызметі де бүгінгі мемлекеттік қызмет ұғымын 
тереңірек түсінуге мүмкіндік береді. Әлихан Бөкейхан, 
Ахмет Байтұрсынұлы, Міржақып Дулатұлы және өзге 
де зиялылардың өмір жолы елге қызмет етудің нақты 
мысалы болды. Олар үшін білім, ғылым, баспасөз, 
құқық, мемлекеттік басқару мәселелері бір-бірінен бөлек 
қаралған жоқ. Барлығының түпкі мақсаты – халықтың 
санасын ояту, елдің болашағын қалыптастыру, мемле
кеттіліктің негізін нығайту еді. Алаш қайраткерлерінің 
еңбегінен бүгінгі ұрпақ бір маңызды ұстанымды көреді: 
елге қызмет ету үшін алдымен өзіңді дамыту қажет. 
Қазіргі мемлекеттік қызметшіге де осы талап қойылады. 
Заңды білу жеткіліксіз. Өзгеріп жатқан қоғамды түсіну, 
жаңа технологияны меңгеру, кәсіби біліктілікті үздіксіз 
арттыру, азаматпен дұрыс коммуникация орнату – бүгінгі 
маманның күнделікті қажеттілігі.

Абайдың «Пайда ойлама, ар ойла, талап қыл артық 
білуге» деген сөзі де осы тұста ерекше мәнге ие. Мұндағы 
«ар» ұғымын мемлекеттік қызмет тұрғысынан қарасақ, 
ол – қызметтік өкілеттікті адал пайдалану, білімді болу 
және қоғам алдындағы жауапкершілікті сезіну. Қазіргі 
мемлекеттік қызмет бұрынғыдай тек қағаз құжатпен 
жұмыс істеумен шектелмейді. Цифрлық технология, 
электрондық құжат айналымы, онлайн қызметтер, дерек
тер базасы, жасанды интеллект элементтері мемлекеттік 
басқарудың күнделікті жұмысына еніп келеді. Бұл – заман 

талабы. Бірақ технология дамыған сайын мемлекеттік 
қызметшінің адамдық жауапкершілігі азаймайды. 
Керісінше, оның сипаты өзгереді. Мәселен, цифрлық жүйе 
өтінішті жылдам тіркеуі мүмкін, белгілі бір ақпаратты 
автоматты түрде өңдеуі мүмкін. Бірақ азаматтың нақты 
мәселесін түсіну, заңның талабын дұрыс қолдану және 
қабылданатын шешімнің салдарын бағалау – әлі де кәсіби 
маманның міндеті. Сондықтан болашақтың мемлекеттік 
қызметшісі тек компьютерлік жүйені меңгерген маман 
емес, технология мен құқықты, кәсібилік пен адамдық 
жауапкершілікті қатар ұстай алатын тұлға болуы керек.

Мемлекеттік қызметтің абыройы қызметтік әдептен 
де көрінеді. Әдеп дегенді тек сыпайы сөйлеу деп түсіну 
аздық етеді. Оның мазмұны әлдеқайда терең. Азаматты 
тыңдау, түсінікті тілде жауап беру, қызметтік мүмкіндікті 
жеке мақсатқа пайдаланбау, мүдделер қақтығысына 
жол бермеу, әріптесіне құрметпен қарау – осының бәрі 

мемлекеттік қызмет мәдениетінің бөлігі. Кейде бір 
азаматтың мәселесі қызметші үшін кезекті құжат немесе 
кезекті өтініш болып көрінуі мүмкін. Ал сол азамат 
үшін бұл – ұзақ уақыттан бері шешілмей келе жатқан 
маңызды мәселе болуы ықтимал. Осы айырмашылықты 
түсіну – кәсіби мәдениеттің белгісі. Мемлекеттік 
қызметші азаматтың әрбір мәселесін жеке тағдыр ретінде 
қабылдауы міндетті емес. Бірақ әрбір өтінішке заң мен 
қызметтік әдеп талаптарына сай мұқият қарауы міндетті.

Мемлекеттік қызметтің мәнін сот жүйесіндегі жұмыс 
мысалынан да анық көруге болады. Сот саласында 
қызмет ететін маманның күнделікті жұмысы құжаттарды 
қабылдау, тіркеу, ақпарат енгізу немесе азаматтарға 
түсіндіру жұмыстарынан тұруы мүмкін. Бірақ осы 
әрекеттердің әрқайсысы құқықтық процестің белгілі бір 
бөлігімен байланысты. Бір құжаттың дұрыс тіркелуі, 
белгіленген мерзімнің сақталуы, ақпараттың нақты 
берілуі, азаматқа заң талаптарының дұрыс түсіндіріліп 
жеткізілуі – барлығы құқықтық тәртіптің сақталуына 
әсер етеді. Сондықтан сот жүйесіндегі мемлекеттік 
қызметшіге қойылатын басты талаптардың бірі – 
ұқыптылық. Ұқыптылық мұнда жай ғана жақсы қасиет 
емес. Ол – кәсіби жауапкершіліктің бір бөлігі.

Мемлекеттік қызметтің абыройын көтеру үшін үлкен 
ұрандардың өзі жеткіліксіз. Ол күнделікті жұмыстан 
басталады. Уақытында берілген жауаптан. Заңға сай 
қабылданған шешімнен. Азаматты тыңдай білуден. 
Жауапкершіліктен қашпаудан. Кәсіби білімді үнемі 
жетілдіруден.Қызметтік мүмкіндікті жеке мүддеге 
айырбастамаудан тұрады. Бұлардың әрқайсысы мемле
кеттік қызметтің сапасына әсер етеді. Қазақ қоғамында 
ел басқарған тұлғаның беделі оның халық алдындағы 
жауапкершілігімен өлшенген. Мемлекеттік қызмет – 
дайын мәртебе емес. Ол күн сайын еңбегімен дәлел
денетін абырой. Сондықтан мемлекеттік қызметке кел
ген әрбір адам өз лауазымының атауынан бұрын оның 
жауапкершілігін сезінуі қажет. Өйткені мемлекетке 
деген құрмет үлкен мінберлерден ғана қалыптаспайды. 
Ол азаматтың мемлекеттік органға келген кездегі бір 
кездесуінен, алған бір жауабынан, шешілген бір мәсе
лесінен басталады. Мемлекеттік қызметтің шынайы 
бағасы да осында. Абыройлы мемлекеттік қызмет – қоғамға 
көрсетілген қызметтің сапасынан, заңға деген адалдықтан 
және ел алдындағы жауапкершіліктен құралады.

Б. Исатай 
Қызылорда облысының мамандандырылған 

ауданаралық экономикалық сотының жетекші маманы 

Қазақтың ән өнерін ұлықтап, 
ұлттық руханиятты дәріптеу тек іс-
шаралармен шектелмейді. Қаламның 
күшімен біршама тұлғаның еңбегі 
мен өмір, өнер және еңбек жолы да 
тиесінше дәріптеледі. Әрі қарай кітап 
арқылы келер ұрпаққа құнды жәдігер 
ретінде ұсынылатыны тағы бар...

Осы орайда Әбділда Тәжібаев 
атындағы облыстық әмбебап ғылыми 
кітапханада тағылымды шара өтті. 
Өнер мен әдебиеттің бағасын білетін 
тұлғалардың басын біріктірген бұл 
жиында қаламгер, ардагер ұстаз, 
журналист, Қазақстан Журналистер 
одағының мүшесі Темірбек Әубәкірұлы 
Есжановтың «Ән қанатындағы өмір» 
атты жаңа кітабының таныстырылымы 
болды. 

Темірбек Есжанов - саналы 
ғұмырын ұстаздыққа, әдеби 
шығармашылыққа арнаған Сыр 
өңіріне танымал қаламгер. Оның 
шығармаларында ел тарихы, 
адам тағдыры, туған жерге деген 
сүйіспеншілік пен ұлттық құндылықтар 
кеңінен көрініс табады. Қоғамға 
тиесілі түйткілді түрлі тақырыптарға 
арқау болған «Жақсыларда жаттық 
жоқ», «Көз көрген», «Гауһартас», 
«Керуен», «Ақ толқын», «Бір нәзік 
сәуле», «Қызылқұмның қызы», 
«Ауылдан аттанғандар», «Толғауы 
тоқсан тіршілік», «Беласқан» сынды 
кітаптары да бүгінге дейін оқырманға 
жол тартқан болатын.

Сөз мәйегін ғана емес, ән өнерінің 
қадірін де түсінетін қаламгер келесі 
туындысын өнер саласына бағыттады. 
Ән -  халықтың рухани шежіресі, 
ұлттың болмысын танытатын баға 
жетпес мұра. Осы асыл құндылықты 
арқау еткен «Ән қанатындағы өмір» 
кітабында қазақтың ән өнері мен өнер 
адамдарының өмір жолы, шығар­
машылық мұрасы сөз болады. Автор 
ұлттық өнердің қадір-қасиетін танытып, 
әр шығарманың шығу тарихына 
басымдық беріп, ән әлемінде өзіндік із 
қалдырған тұлғалардың өнегелі жолын 
кейінгі ұрпаққа жеткізуді мақсат еткен 
туындысы жарыққа шықиы. 

Шара барысында Қызылорда 
облыстық мәдениет басқармасының 
басшысы Жанмұрат Сейілов қалам­

герді кезекті кітабымен құттықтап, 
кітаптың маңызына тоқталып, жазушы­
ның әдебиет пен руханият саласына 
қосқан үлесін атап өтті.

Қызылорда облыстық мәдениет 
басқармасының басшысы 
Жанмұрат Сейілов:

- Әдебиет - ұлттың рухани 
байлығы, ал кітап - адамзаттың 
ақыл-ойы мен асыл мұрасын ұрпақ
тан-ұрпаққа жеткізетін баға жетпес 
қазына. Сол қазынаны көркем сөзбен 
байытып, оқырманның жүрегіне 
жол табатын қаламгерлердің еңбегі 
қашанда құрметке лайық.

Мемлекет басшысы Қасым-
Жомарт Тоқаев қоғамда оқу мәде
ниетін қалыптастыруға, кітап 
оқуды насихаттауға және өскелең 
ұрпақтың білімге құштарлығын 
арттыруға ерекше назар аударып 
келеді. Кітап оқу мәдениетін 
қалыптастыру -елдің зияткерлік 
әлеуетін арттырып, рухани 
құндылықтарды дамытуға 

бағытталған ортақ міндет.
Темірбек Әубәкірұлы саналы 

ғұмырын ұстаздыққа, қоғамдық 
қызметке, әдебиет пен руха
ниятқа арнап, ел игілігі жолын
да абыройлы еңбек етіп келеді. 
Оның шығармаларында ел өмірі, 

адам тағдыры, туған жерге сүйіс
пеншілік пен ұлттық болмыс 
көрініс табады. Ал жаңа кітабы 
қазақтың ән өнерін дәріптеп, 
өнер адамдарының өмір жолы 
мен шығармашылық мұрасын 
танытуға бағытталған. Бұл 
еңбек рухани қазынамызды 
толықтырып, кейінгі ұрпаққа 
тағылым береді деп сенеміз- деді.

Басқосу барысында қаламгердің 
қаламынан туындаған түрлі өлең 
жолдарын жас ұрпақ нақышына 
келтіріп оқыса, ақынның замандастары 
оның шығармашылығы турасында 
әңгіме қозғады. Сондай- ақ жаңадан 
жарыққа шыққан кітаптағы жазбалар 
жайлы сөз болды. 

Айта кету керек, «Ән қанатындағы 
өмір» кітабы арқылы өмір жолының 
өнермен сабақтастығын, халыққа жол 
тартар әр әннің өзіндік тағылымды 
тарихын, өнер адамының өмір жолы, 
шығармашылық ізденісін бейнелейді. 
Әлбетте, бұл туынды оқырманды 

өнерді құрметтеп, мәдени мұраны 
бағалауға ғана емес, кітап оқудың 
құндылығын да дәріптейді. 

Осы орайда Темірбек Есжанов қазіргі 
таңда кітаптың құндылығы және оның 
оқылымы турасында сөз сөйлеп, жаңа 
еңбегінің жазылу тарихына тоқталып, 
жиналған қауымға алғысын білдірді.

- Кітап - адамды ойландырып, 
білімін толықтыратын, танымын 
кеңейтетін рухани құрал. Заман 
өзгеріп, ақпарат тарату тәсілдері 
жаңарғанымен, кітаптың құнды
лығы ешқашан жоғалмайды деп 
сенемін. Жаңа кітабым оқырман
ның жүрегіне жол тауып, қазақтың 
ән өнерін танып-білуге деген 
қызығушылығын арттырса, мен 

үшін сол үлкен жетістік болмақ.
Бүгін еңбегіме құрмет көрсетіп, 

жылы пікірлеріңізді білдіріп, 
жаңа кітабымның тұсаукесеріне 
жиналған баршаңызға шынайы 
алғысымды айтамын. 

Бұл кітапты жазуыма өнерге 
деген жақындығым мен ән әлеміне 
қызығушылығым себеп болды 
деп ойлаймын. Әкемнің жыраулық 
өнерін көріп өстім. Отбасымызда 
домбыра үні мен ән-жырдың 
орны ерекше еді. Бала кезімнен 
ұлттық өнердің қадір-қасиетін 
бойыма сіңірдім. Осындай орта 
менің өнерге деген ықыласымды 
арттырып, осы тақырыпқа қалам 
тартуыма әсер етті.

«Ән қанатындағы өмір» кітабын 
жазу барысында көп ізденіп, қазақ
тың ән өнеріне қатысты мәлімет
терді жинақтауға күш салдым. 
Негізгі мақсатым - ұлттық 
өнерімізді дәріптеп, оның қадірін 
кейінгі ұрпаққа жеткізу, - деді 
Қазақстан Журналистер одағының 
мүшесі Темірбек Әубәкірұлы.

Рухани басқосу барысында ұлттық 
өнерді насихаттаудың, әншілік дәстүрді 
сақтаудың және кейінгі ұрпаққа өнер 
адамдарының өмір жолын танытудың 
маңызы айқын көрінді. Ән - халықтың 
жадында сақталған тарих, жүректе 
тербелген сезім, ұрпаққа аманат 
болған асыл қазына.

Жиында қаламгер шығармашылы­
ғына құрмет көрсетіп қана қоймай, 
ұлттық мәдениетіміз бен әдебиетімізді 
дәріптеуге де үлес қосты. «Ән 
қанатындағы өмір» кітабы қазақтың ән 
өнерін тереңірек танып, оның рухани 
құндылығын бағалауға жол ашатын 
тағылымды еңбек болмақ.

Айта кетейік, қаламгер, журналист, 
ақын, жазушы ретінде танымал 
Темірбек Есжанов «Қазақстан Респуб­
ликасы білім беру ісінің озық қызмет­
кері» атанып, «Астанаға 10 жыл» 
және «Қызылорда қаласына 200 
жыл» мерекелік медальдарымен 
марапатталған. Сондай-ақ «Қызылорда 
облысының құрметті ардагері» атағына 
ие болып, үш мәрте жергілікті кеңес 
депутаты болып сайланған.

Айдана ӘЛИАРЫСТАН

ЕСЖАНОВТЫҢ «ӘН ҚАНАТЫНДАҒЫ ӨМІРІ»

Мемлекеттік қызмет – 
абыройлы міндет

Инвест жобаларға қай 
кезде де қолдау бар

Қызылорда облысы әкімі Мұрат Ергешбаев қала аумағында жүзеге асып 
жатқан  инвестициялық жобалардың қазіргі жай-күйімен, нысандардағы жұмыс ба­
рысымен танысып, осындай жобаларға қолдау көрсететінін айтты.

Қызылорда қаласының Сол жағалауындағы «Alem Asia Trade» серіктестігінің 
автокөлік салоны жобасы аясында 21 жұмыс орны ашылған, айына орта есеп­
пен 20 автокөлік сату жоспарланған. Қазіргі уақытта Оңтүстік Кореяның KIA ресми 
диллерлік орталығымен бірлесіп жұмысын бастады.

Қаладағы «Достық» жеке кәсіпкерлігінің шыны пакеттер өндіретін 
автоматтандырылған өндіріс цехы өткен жылы іске қосылған. Негізгі қызмет 
бағыттары – ПВХ профильдерін ламинациялау және шыны пакеттер өндіру. 
Өндірістік қуаты жылына 1 млн шаршы метр, 27 адам тұрақты жұмыспен қамтылған.

Өндірісте заманауи автоматтандырылған желінің арқасында бір шыны пакетті 
дайындау уақыты 10 минуттан 1 минутқа дейін қысқарып, жылдамдық шамамен он 
есе артқан. Бұл тапсырыстарды жедел орындауға, өнім сапасын тұрақтандыруға 
және өндіріс тиімділігін арттыруға мүмкіндік береді.

Кәсіпорынның тағы бір ерекшелігі – шикізат пен материалдардың басым бөлігі 
отандық өндірушілердің өнімі. Қолданылатын шикізаттың шамамен 90 пайызы 
отандық өнімдер, негізгі шикізаттың бірі – Қызылорда қаласындағы «Orda Glass» 
ЖШС өндіретін табақша шыны.

Бұл жергілікті кәсіпорындар арасындағы өндірістік байланысты нығайтады. 
Жобаға екінші деңгейлі банктер, мемлекеттік субсидия, сонымен қатар 
«Қызылорда» өңірлік инвестиция орталығы арқылы да қосымша қаржылық қолдау 
көрсетілген.

«Медстрой-Шаңырақ» нейромед протезді-ортопедия орталығы да мамыр ай­
ында іске қосылған. Мұнда протездік-ортопедиялық қызмет көрсетіледі және 
медициналық оңалту бағытындағы мүмкіндіктерді кеңейтуге арналған. Қазіргі 
таңда орталықта 10 адам еңбек етеді, қажетті құрал-жабдықтармен қамтамасыз 
етілген. Негізгі жабдықтар Қытай мен Ресейден жеткізілген.

Аймақ басшысы Абай ауылындағы 800 бас ірі қараға арналған бордақылау 
алаңының құрылысымен де танысты. «Қызылорда Құрылыс НК» серіктестігі 
жобаға 7,5 млрд. теңге қаржы бөлген, 50 жаңа жұмыс орнын ашу көзделген. Қазір 
бірінші және екінші қоражайлар салынуда. Нысанды кезең-кезеңімен іске қосып, 
ферманы желтоқсан айында пайдалануға беру жоспарланған.

Қызылордада өткен Ұлттық 
құрылтайдың бесінші отырысында 
Мемлекет басшысы саяси реформа­
ларды жариялап, республикалық ре­
ферендум арқылы жаңа Конститу­
ция қабылданды. Құрылтай, Қазақстан 
Халық Кеңесі жұмысын бастады.

Конституциялық жаңғыру аясын­
да жергілікті мемлекеттік және өзін-өзі 
басқару жүйесі қатар дамуда. Апта 
басында Мемлекет басшысы барлық 
деңгейдегі мәслихаттардың өкілет­
тігін мерзімінен бұрын тоқтату тура­
лы Жарлыққа қол қойды. Бұл – Ұлттық 
Құрылтайда көтерілген бастамаларды 
қорытындылайтын маңызды кезең. 
Күні кеше Орталық сайлау комиссиясы 
барлық деңгейдегі мәслихат депутат­
тарының сайлауын 29 қарашаға 
белгіледі.

Кездесуде аймақ басшысы депутат­
тардың өңірді дамытуға қосқан үлесін 
атап өтті.

– «2023 жылы мәслихаттың VIII 
шақырылымының жұмысы баста­
лып, оның құрамына түрлі саяси пар­
тиялар өкілдері енді. Бұл жергілікті 
мәселелерді жан-жақты талқылауға 
мүмкіндік берді.

Осы ретте мәслихат 
депутаттарының өздеріне жүктелген 
міндеттерді абыроймен атқарғанын 
ерекше атап өтуіміз қажет. Халық сенім 
артқан азаматтар мемлекеттік орган­
дармен, сайлаушылармен тығыз бай­

ланыс орнатып, Президентіміздің ба­
стамасымен елімізде өткен ірі сая­
си науқандарға белсенді қатысты. 
Тұрғындардың өмір сүру сапа­
сын арттыруға бағытталған өзекті 
мәселелерді дер кезінде көтеріп, 
олардың тиімді шешілуіне атсалысты.

Премьер-министрдің бірінші 
орынбасары Нұрлыбек Машбекұлы 
өңірімізді басқарған кезеңде 
жергілікті мәслихаттар мен атқарушы 
органдардың өзара іс-қимылы бюджет, 
әлеуметтік нысандар және өңірлік даму 
мәселелерін шешуде маңызды рөл 
атқарды», – деді Мұрат Нәлқожаұлы.

Жиында аймақтың әлеуметтік-
экономикалық дамуына елеулі үлес 
қосқан азаматтар Премьер-министрдің 
бірінші орынбасары Нұрлыбек 
Нәлібаевтың, облыс әкімінің Алғыс хат­
тарымен, «Қызылорда облысының 

Құрмет грамотасымен», «Қызылорда 
облысының дамуына қосқан үлесі 
үшін» медалімен марапатталды.

Ел ағасы Бекмырза Елама­
нов, облыстық ардагерлер кеңесінің 
төрағасы Серік Дүйсенбаев, облыстық 
мәслихат төрағасы қызметін атқарған 
Мұрат Тлеумбетов сөз сөйледі.

VIII шақырылым депутаттары өңір 
тұрғындарын толғандырған өзекті 
мәселелерді күн тәртібіне шығарып, 
олардың шешілуіне ықпал етті. Бюд­

жет қаражатының тиімді әрі мақсатты 
жұмсалуына бақылау жүргізу, 
мемлекеттік органдармен бірлесіп, 
халықтың талап-тілегін орындау бір 
жүйеге түсті.

Депутаттардың бастамасымен 
Арал және Қазалы аудандарының 
бірқатар елді мекені табиғи газбен 
және орталықтандырылған ауызсумен 
қамтамасыз етілді. Су ресурстарын 
тиімді пайдалануға, егін және ауыл 
шаруашылығындағы түйткілдерді ше­
шуге, құрылыс, жол-көлік және логи­
стика салаларына қолдау көрсетілді.

Сонымен қатар кәсіпкерлікті дамы­
ту, білім беру, медициналық қызмет са­
пасын арттыру, мәдениет пен өнерді 
қолдау, ауылдардың инфрақұрылымын 
жақсарту және бұқаралық спортты да­
мыту бағытында да ауқымды жұмыс 
атқарылды.

2026 жылғы 13 қазанда Қызылорда облыстық мәслихат 
депутаттарының кезектен тыс сайлауын ұйымдастыру мәселелері 
бойынша Қызылорда облысының аумақтық сайлау комиссиясы
ның алғашқы отырысы өткізілді. Жиынға БАҚ өкілдері қатысты. 

Мемлекет басшысы Қасым-Жомарт Тоқаевтың 2026 жылғы 12 
қазандағы Жарлығына сәйкес, барлық деңгейдегі мәслихаттардың 
өкілеттігі мерзімінен бұрын тоқтатылды. Бұл ретте Қазақстан 
Республикасы Орталық сайлау комиссиясының 2026 жылғы 
12 қазандағы №60/98 қаулысына сай Қазақстан Республикасы 
мәслихаттары депутаттарының кезектен тыс сайлауы 2026 жылғы 
29 қарашаға тағайындалды.

Аумақтық сайлау комиссиялары облыстық, қалалық және 
аудандық деңгейдегі мәслихат сайлауларын өткізу бойынша 
алғашқы отырыстарын өткізді.

Қызылорда облыстық сайлау комиссиясының отырысында 7 
мәселе қаралды.

Комиссия мүшелерінің дауыс беруімен Қызылорда облыстық 
мәслихат депутаттарының сайлауын өткізу мен ұйымдастыруға 
арналған Күнтізбелік жоспар бекітіліп, күн тәртібінде қаралған 

өзге де мәселелер бойынша тиісті қаулылар мен шешімдер 
қабылданды.

Күнтізбелік жоспарға сәйкес, кандидаттарды ұсыну 14 қазан
да басталып, 27 қазан күні сағат 18:00-де аяқталады. Кандидаттар 
мен партиялық тізімдерді тіркеу 1 қараша күні сағат 18:00-ге дейін 
жүргізіледі. Сайлау алдындағы үгіт 1 қараша күні сағат 18:00-ден 
кейін басталып, 28 қараша күні сағат 00:00-де аяқталады.

Сайлаушылардың сайлаушылар тізімдеріндегі өз деректерімен 
танысуы 13 қарашадан басталады. Ал, сайлаушыларға дауыс беру 
уақыты мен орны туралы ақпарат 18 қарашаға дейін жеткізіледі. 

Дауыс беру 29 қараша күні сағат 07:00-ден 20:00-ге дейін өтеді.
Айта кетейік, Қызылорда облысында барлығы 531 сайлау 

комиссиясы жұмыс істейді. Оның ішінде 9 аумақтық, 136 округтік 
және 386 учаскелік сайлау комиссиясы бар.

Аталған комиссиялардың құрамында жалпы 3453 мүше қызмет 
атқарады. Атап айтқанда, аумақтық сайлау комиссияларында – 
63, округтік комиссияларда – 670, учаскелік комиссияларда 2 720 
комиссия мүшесі бар.

 Қызылорда облысының аумақтық сайлау комиссиясы

Халықаралық волонтерлар апталығы аралға арналды
Қызылорда қаласындағы «Құзы­

реттілік орталығында» Арал өңірінің 
табиғатын сақтауға және экожүйесін 
қорғауға бағытталған «GREEN 
ARAL: VOLUNTEERS FOR LIFE 
2026» халықаралық волонтерлер 
апталығының ашылу рәсімі өтті. 

Бұл бастама Мемлекет басшысы 
Қасым-Жомарт Тоқаевтың ұсынысымен 
БҰҰ жариялаған Тұрақты даму 
мақсатындағы Халықаралық волонтер­
лер жылына орай ұйымдастырылды.

Ашылу рәсіміне облыс әкімінің 
бірінші орынбасары Данияр Жа­
налинов, Мәдениет және ақпарат 
министрлігі Азаматтық қоғам 
істері комитеті төрағасының 
орынбасары Тоғжан Зейдено­
ва, Қазақстан Халық Кеңесінің 
мүшелері Вера Ким, Жа­
нар Бимұратқызы, облыстық 
қоғамдық кеңес төрағасы Нау­
рызбай Байқадамов, Өзбекстан, 
Қырғызстаннан және еліміздің 
барлық өңірінен келген 100 во­
лонтер, 500-ден астам белсенді 
студент пен ерікті жастар 
қатысты.

Данияр Жаналинов 
басқосудың Сыр өңірінде өтуі 
және апталықтың «GREEN 
ARAL» деп аталуы айрықша 
мәнге ие екенін айтты. 

- «Бұл – қоршаған орта­
ны қорғауға, экологиялық 
мәдениетті қалыптастыруға 
және Арал өңірінің тағдырына 
ортақ жауапкершілікті сезінуге 
үндейтін маңызды бастама. 
Арал мәселесі еліміздің ғана 
емес, бүкіл әлемнің назарын­
да. Табиғатқа жанашырлық 
танытып, экологиялық 
түйткілдердің шешіміне үлес 
қосу – баршамызға ортақ міндет. 
Сыр еліне келген сапарларыңыз 
сәтті, жүздесулеріңіз мазмұнды, 
бастамаларыңыз нәтижелі болсын!», – 
деді Данияр Еренғалиұлы.

Сондай-ақ, жиында Тоғжан Зейде­
нова, Вера Ким сөз сөйлеп, Қазақстан 
Халық Кеңесінің төрағасы Ерлан Қоша­
новтың құттықтау хатын оқып берді. 

Қоғамдық жұмысты белсенді 
атқарып жүрген азаматтар облыс 
әкімінің Алғыс хатымен марапатталды.

Айта кетейік, апталықтың негізгі іс-
шаралары Арал ауданында өтеді.

«GREEN ARAL: VOLUNTEERS FOR 
LIFE 2026» халықаралық апталығы 
жастардың, қоғамдық ұйымдар мен 
халықаралық серіктестердің басын 
қосып, экологиялық волонтерлікті 
дамытуға және Арал өңірінің табиғатын 

қорғауға бағытталған бастамаларды 
қолдауға жол ашады.

«ТАЗА ҚАЗАҚСТАН»: «KZO 
CAMP: ONE COMMUNITY» СЛЕТІНЕ 
ҚАТЫСУШЫЛАР ПРЕЗИДЕНТ 
САЯБАҒЫНДА ТАЛ ЕГУ АКЦИ-
ЯСЫНА ҚАТЫСТЫ. Қызылорда 
қаласында өтіп жатқан «KZO CAMP: 
ONE COMMUNITY» республикалық во­
лонтерлер слетіне қатысушылар «Таза 
Қазақстан» жалпыұлттық экологиялық 
бастамасы аясында Президент 
саябағында тал егу тал егу шарасына 
қатысты. 

«GREEN ARAL: VOLUNTEERS FOR 
LIFE 2026» халықаралық волон­
терлер апталығының ашылу сал­
танатынан кейін ұйымдастырылған 
экологиялық шара Мемлекет басшы­
сы Қасым-Жомарт Тоқаевтың бастама­
сымен жүзеге асырылып жатқан «Таза 
Қазақстан» жалпыұлттық экологиялық 
бағдарламасы аясында өтті. 

Бастаманың негізгі мақсаты – 
табиғатқа жанашырлықпен қарау 
мәдениетін қалыптастырып, әрбір 
азаматтың қоршаған орта алдындағы 
жауапкершілігін арттыру. 
Игі бастамаға облыстық қоғамдық 
даму басқармасының басшысы Рус­
лан Каюпов, Қазақстан Республика­

сы Мәдениет және ақпарат министрлігі 
Азаматтық қоғам істері комитеті 
төрағасының орынбасары Тоғжан Зей­
денова, Қазақстан Халық Кеңесінің 
мүшелері Вера Ким мен Жанар 
Бимұратқызы, сондай-ақ Өзбекстан, 
Қырғызстан және Қазақстанның 10 
өңірінен келген 100 волонтер қатысты. 
 
Акция аясында қатысушылар Пре­
зидент саябағына тал көшеттерін 
отырғызып, қаланы көгалдандыруға 
және оның жасыл желегін молайтуға 
үлес қосты. Іс-шара табиғатты ая­
лау мәдениетін қалыптастыруға, 

волонтерлерді ортақ игі іске 
жұмылдыруға және қоршаған ортаға 
деген жауапкершілікті арттыруға 
бағытталды. 
Айта кету қажет, «KZO CAMP: ONE 
COMMUNITY» республикалық во­
лонтерлер слеті еліміздің әр өңірінен 
және көршілес мемлекеттерден кел­
ген еріктілердің басын қосып, тәжірибе 
алмасуына, ортақ жобаларды 
талқылауына және жаңа бастамалар­
ды жүзеге асыруына мүмкіндік береді. 

Ал, «Таза Қазақстан» баста­
масы аясында ұйымдастырылған 
мұндай экологиялық шаралар аза­
маттарды қоршаған ортаны қорғауға 
жұмылдырып, елді мекендердің 

көркеюіне және экологиялық 
жауапкершілігі жоғары қоғам 
қалыптастыруға ықпал етеді.

Экологиялық акциядан кейін слетке 
қатысушылар Қызылорда қаласының 
көрікті орындарын аралады.  
Атап айтқанда, волонтерлер 
Ботаникалық бақта болып, облыстық 
тарихи-өлкетану музейінің экспозиция­
ларымен танысты және «Қайсар Аре­
на» стадионын тамашалады.  
Танымдық экскурсия қатысушыларға 
Сыр өңірінің табиғи және мәдени 
мұрасымен танысып, қаланың 
сәулеттік келбеті мен заманауи 

инфрақұрылымын көруге 
мүмкіндік берді.

«GREEN ARAL: 
VOLUNTEERS FOR LIFE 
2026» ҚАТЫСУШЫЛАРЫ 
ҚОРҚЫТ АТА МҰРАСЫМЕН 
ТАНЫСТЫ. Сыр өңірінде 
өтіп жатқан «GREEN ARAL: 
VOLUNTEERS FOR LIFE 
2026» халықаралық волон­
терлер апталығы аясында во­
лонтер жастар Қызылорда 
облысындағы Қорқыт ата ме­

мориалдық кешеніне барды.
Сапар барысында 

қатысушылар түркі әлеміне 
ортақ ұлы ойшыл, қобызшы 
әрі жырау Қорқыт атаның 
өмірі мен мұрасына арналған 
музейді аралап, тарихи 
жәдігерлермен, кешеннің 
сәулеттік ерекшеліктерімен та­
нысты. 

Мемориалдық кешен­
ге саяхат қатысушыларға 
қазақ халқының бай руха­
ни мұрасын тереңірек тануға, 
ұлттық құндылықтар мен тари­
хи ескерткіштердің маңызын 
ұғынуға мүмкіндік берді.

Айта кету қажет, 19 
қазаннан бастап өңірде Мем­
лекет басшысы Қасым-Жомарт 
Кемелұлы Тоқаевтың ұсынысымен 
БҰҰ жариялаған Тұрақты даму 
мақсатындағы Халықаралық волонтер­
лер жылына орай табиғатты сақтауға 
және экожүйені қорғауға бағытталған 
«GREEN ARAL: VOLUNTEERS FOR 
LIFE 2026» халықаралық волонтерлер 
апталығы ұйымдастырылуда.

Апталық шараларына Өзбекстан, 
Қырғызстан және Қазақстанның барлық 
өңірінен келген 100 волонтер және 
облыстағы белсенді ерікті жастар 
қатысуда.

Бұл іс-шаралар жастардың, 
қоғамдық ұйымдар мен халықаралық 

серіктестердің басын қосып, 
экологиялық волонтерлікті дамытуға 
жол ашады.

ХАЛЫҚАРАЛЫҚ ВОЛОНТЕРЛЕР 
АПТАЛЫҒЫ АРАЛ АУДАНЫНЫҢ 
ҚАМЫСТЫБАС АУЫЛЫНДА 
ЖАЛҒАСТЫ. Табиғатты қорғау – бүгінгі 
күннің міндеті ғана емес, келер ұрпақ 
алдындағы ортақ жауапкершілік. 

Бұл мақсат жолында белсенділік 
танытып, игі бастамаларды жүзеге 
асыруға ұмтылған еріктілердің еңбегі 
айрықша мәнге ие.

Осы бағыттағы маңызды 
бастамалардың бірі – «GREEN ARAL: 
VOLUNTEERS FOR LIFE – 2026» 
халықаралық волонтерлер апталығы. 

Қызылорда қаласында басталған 
ауқымды шара Арал ауданына қарасты 
Қамыстыбас ауылдық округінде 
жалғасын тауып, табиғат жанашырла­
ры мен белсенді волонтерлердің ба­
сын қосты.

Көгілдір көлдің жағасында 
ұйымдастырылған еркін форматтағы 
кездесудің негізгі мақсаты – волон­
терлер қозғалысын дамыту, жастар 
арасында экологиялық мәдениетті 
қалыптастыру және қоршаған ортаны 
қорғау ісіндегі ортақ жауапкершілікті 
нығайту. 

Мазмұнды кездесу барысын­
да жастарға қазақ халқының ұлттық 
дәстүрлері мен тағамдары, тарихи 
жәдігерлері мен мәдени мұрасы таны­
стырылып, өнерпаздар ән мен жырдан 
шашу тарту етті.

Кездесу аясында облыстық 
қоғамдық даму басқармасы 
басшысының орынбасары Дәурен
Тлеумбетов сөз сөйлеп, халықаралық 
волонтерлер апталығының 
маңыздылығына тоқталды. Ол 
еріктілік қызметтің қоғамды ізгілікке 
ұйыстырудағы рөлін атап өтіп, 
жастардың табиғатты қорғау мен 
қоғамдық жұмыстарға белсенді 
араласуының маңызын жеткізді. 
Сондай-ақ, ортақ мақсат жолында бас 
қосқан қатысушыларға сәттілік тілеп, 
бастаманың нәтижелі болуына ізгі ниет 
білдірді.

Басқосу барысында жастардың 
өзара қарым-қатынасын 
нығайтуға, еркін пікір алмасуға 
бағытталған концерттік бағдарлама 
ұйымдастырылды. 

Өзбекстан, Қырғызстан және 
Қазақстанның барлық өңірінен келген 
қатысушыларды біріктірген бұл еркін 
форматтағы басқосу тәжірибе алмасып 
қана қоймай, жаңа бастамаларға жол 
ашатын маңызды алаңға айналмақ.

Қимай-қимай кетіп барады...

Қызылорда облысы әкімі Мұрат
Ергешбаев Мемлекет басшысы Жар
лығымен тарап жатқан облыстық 
мәслихаттың VIII шақырылымының 
депутаттарымен кездесті. Жиынға 
зиялы қауым өкілдері, құқық қорғау 
органдарының бірінші басшылары, 
облыстық басқармалар мен аумақ
тық департаменттердің басшылары 
қатысты. Қала және аудан әкімдері, 
қалалық және аудандық мәслихат 
депутаттары онлайн қосылды.

Сайлаудың күнтізбесі қандай?

Кітапхана

Алыстағы жетім бала үшін. 
Алыстағы жетім бала үшін емес, 
қасымдағы жетім шал үшін. Мүмкін, 
Петербургтан басталған, даланың 
төрінен өріс тапқан өзгеше өмірім 
дәл бұлай аяқталуға тиіс емес де­
ген қарсылықтан ба. Әйтеуір өлмедім. 
Ал әкем қаусап қалды. Өзін кінәлі са­
найды. "Мен кетуім керек еді!.. - дейді 
- Менің кезегім еді..." Өзім қаралы, 
өзім жаралы - бірақ менен де зар­
лы, менен де сорлы шалды жұбатуға 
мәжбүр болдым. "Өлме, әке, - деймін, 
- асыл текті Сыпатай мырза ай дала­
да өлуге тиіс емес. Заман түзелер. 
Ел оңалар. Әзірейіл кімді қаласа, 
соны алады. Күнәға батпаңыз". "Ба­
лам, сен қарайлар ештеңе қалған жоқ 
бұл Бетпақта. Оқуың жетеді, бар билік 
орысқа көшті, тіл білесің. Елге ба­
рып, тіршілік жасап көрсең қайтеді?..” 
"Мен сені тастап, ешқайда кетпеймін!” 
- дедім. "Мен өлем, - деді әкей. - Шай­
тан дейсің бе. Міне, сексенге тақадым. 
Енді ұзамаспын. Мен өлген соң өмірің 
жеңілденеді. Әкесін арқалап жүрген 
ешкім жоқ. Жөніңді тап. Бәлкім, оған 
дейін заман да түзеліп қалар" - дейді. 
Менің түрім орыс, тұрмысым қазақ, 
бұл тұрпатыммен қай ортаға да сый­
мас едім. Өмірді жаңадан бастай­
тын жастық шақ алыста қалған, 

еншілі тағдыр осы­
лай екен, енді, қазақша 
айтқанда, барар жер, 
басар тау жоқ, жол шеті 
- осы. "Мен Зағираның 
қасында қалам", - 
дедім. Кейінірек, 
Зағираның қырқын 
өткеріп, көндікпесем 
де, қайрылмас қазаны 
біржола мойындаған 
кезде маған тағы бір 
ой келген. Ақсақалдың 
менімен бірге иен 
қапаста аурулы тіршілік 
кешуі әділдікке жат­
пайды. Туған қызы бар, 
арыса да, азайса да ор­
нында отырған елі бар, 
сексенге келген мүгедек 
кәрі шалға жаңа өкімет 

тиіспейді (мен кателесіппін, асын ішіп, 
аяғымен жүрген кісі түгілі, төсек тар­
тып, кірпігі әрең қимылдап жатқан 
"халық жауларының" өзі лайықты ор­
нын жаңылмай табады екен), әрі ба­
уырында өскен Жансалқамға көз бо­
лады... Ең дұрысы осы... Бірақ ды­
мымды шығаруға батпадым - шал 
тумағандығын көрсетті, қуып отыр деп 
ойлауы мүмкін, көңілі қалары өз алды­
на, қайткенде де мені мұндай халде 
тастап кетпес еді.

Адам ажалды сұрап алмайды. 
Жасқа келе ме, кәріге келе ме - тағы 
белгісіз. Көкемнің менің саулығымнан 
басқа тілеуі болған жоқ. Әкелі-
балалы қос бейбақ, Бетпақтың терең 
түкпірінде, елсіз, жансыз иенде 
бірімізге-біріміз селбесіп, тағы жеті 
жыл ғұмыр кештік.

Соңғы отыз жыл өмірі қуғын-
сүргінде өткен абзал қартымның ең 
ақырғы тілегі орындалды - менің ал­
дымда көз жұмған. Христос туғаннан 
есептегенде 1945-інші, қазақша 
тауық жылы, апрель - көкек айының 
29-жұлдызы, жексенбі күні еді. Ақ 
жуып, жаназасын шығарып, арулап, 
әспеттеп, анасы - қара жердің қойнына 
тапсырдым. Заты қазақ. Орта жүз, 
арғын ішінде қарауыл, туған жылы 

доңыз, алты мүшел және он жыл жа­
сап сексен екісінде, ақыл-есі түзу, діні 
таза қалпында, кәлимаға тілін келтіріп, 
иманын айтып, армансыз аттан­
ды. Туған жері - Есілдің қолқа-жүрегі, 
орыс орнаған Қызылжар еді, топырағы 
Бетпақтың шөлінен, өзі өмірінің соңғы 
он алты жылын өткерген Көкжайлау 
дейтін берекелі мекеннен бұйырды. 
Жеңгелей алған бәйбішесі мен қыздай 
алған тоқалынан небәрі төрт перзент 
көріп еді. Тұңғышы Ыбырай мырза, 
зорлықшыл қарашекпендерден ата 
қонысын, адамдық намысын қорғау 
үстінде қысасқа ұшырап, бұғауланып, 
каторгаға айдалды, кейінгі тағдыры 
белгісіз. Екіншісі - Сіләмбек мырза, 
1916 жылғы дүрбелеңде орыстың жа­
залаушы отрядтарымен қақтығыста 
шәйіт болды. Үшінші - мен, Стамбек, 
перзенттік парызымды түгел өтемесем 

де, ата-анамды қолдан келгенше 
бағып-қақтым. Төртінші - арпа ішінде 
бір бидай, жалғыз қарындасымыз 
Айсалқам, біз көрмеген бар 
ауыртпашылық соның басына түсті; 
ақыры ақсақалдың жалғыз немересі 
Жансалқам соның қолында өсті, һәм 
екі жиенін тәрбиелеп отыр. Әкем Сы­
патай мырза текті сүйектен шыққан, ер 
көңілді, жомарт қолды, алыс-жақынға 
бірдей сыйлы, иман-тауфиқты адам 
еді. Жеті атасынан байлық арыл­
мап еді, өзі де кедейшілікке ұрынбай, 
жоқшылық көрмей өтті. Дүние малын 
қуған жоқ, тірі жан иесіне қиянат жаса­
мады. Алланың жүзін ашық дидарымен 
көрері хақ. Нұры бейіште шалқысын! 
Артында қалған ұрпағының жарығы 
үзілмесін! Аталы жұрты аман болсын! 
Әумин!..

* * *
Біздің қырағы чекистер бұл 

қисынсыз сандырақты мұқият 
оқып шықты. Құтылмасын біліп, 
тергеушілердің назарын басқа жаққа 
аудару үшін тапқан амал. Әлдебір жер­
ден - теріс пиғылды, зиянды кітаптан 
көшіріп алған. Сондай жат пікірлі 
еңбекті оқудың өзі айыптау актісі үшін 
жеткілікті айғақ. Ал айыпкер оқумен 
шектелмей, өз қолымен (бұл жағы 

нақты анықталған) көшіріп шықса... 
бұдан өткен қылмыс бола ма. Айдауға 
ғана емес, атуға лайық. Бірақ әділ үкім 
шығару үшін қылмыскер өз айыбын - 
неміс шпионы екенін мойындауға тиіс. 
Сол негізде сыбайластарын анықтау, 
сызған карта, жинаған деректерін 
қолға түсіріп, ұялы үйірімен зиян­
сыздандыру қажет-ті. Амал не, сары 
орыс... сары қазақ нағыз шыныққан 
шпион - темірдей берік ит болып 
шықты. Әуелгі жауап үстінде көрінген 
нәрсеге таңырқап, аңғал, ақымақ кейіп 
көрсеткенімен де, көп ұзамай, тиімді 
тәсілдер қолданыла бастағанда тілі 
шықты. Жоқ, неміс фашистері, өзінің 
шпиондық жұмысы туралы емес. 
Заманға деген, қоғамға деген, сол 
заманды туғызған біздің сүйікті ре­
волюционерлер, сол қоғамды орна­
тып жатқан туысқан совет өкіметі... 

бізді жеңістен-жеңіске бастаушы, 
заманымыздың ақыл-ойы, абыройы 
большевиктер партиясы... содан соң, 
айтудың өзі қорқынышты, адамзаттың 
данышпаны, әлемнің жарық күні, 
бәрімізді осы бақытты өмірге жеткізген 
ұлы Сталин... Түгел тиісті жеріне 
жіберген. Анау қағазда жазылғаны 
не, бейбастақ баланың балдыры, 
кәдімгідей... балағаттап емес, одан 
да өткір сөздермен... қазып, қопарып, 
былғап... Оның айтуынша, халықтың 
шын жауы - анау фашистер емес, мына 
біздің... Иә! Нағыз фашистер! Бір-ақ 
нәрсеге өкінем дейді. Айдалада жа­
тып алмай, ақырына дейін қызылмен 
күресуі керек екен. Колчакқа, Дени­
кинге барып қосылуы керек екен. 
Тым құрыса Созақта өлмедім дегенін 
қайтерсің. Бет пердесі осылай ашыл­
ды. Жау! Өкіметтің, партияның, 
халықтың жауы! Тоғыз қайтара атсаң 
да, қылмысы жетіп жатыр. Бірақ... 
әділ үкім үшін бұл сұмырайдың өзін 
неміс шпионымын деп мойындауы ке­
рек еді. Неміс шпионы! Бәрі анық. Тек 
анық емес нәрсе өзін әшкерелеуге 
себепші болған геологтар жайы. 
Күнә арқалағым келмеді дейді. Ая­
дым дейді. Орысты да, қазақты да 
емес, таулық жігітті. Лак. Эфендиев 

Мұстафа. Кәдімгі, алғашқы күннен-
ақ неміс фашисін ақтамақ болған, 
тіпті, бізді шөлде өлімнен құтқарды 
деп қорғаған күмәнді жас жігіт. 
Сыбайластығы - біздің чекистер айла­
сын, ақылын асырып, адымын ашыр­
май, құдайдың қу даласынан ұстаған 
неміс шпионымен тікелей байланысы 
анықталмады, бірақ алдағы уақытта 
сырттай қатаң бақылауға белгіленген 
лак Мұстафа Эфендиев қызметтен бо­
сатылып, өзінің Дағыстанына кетті. Ал 
қалған жұрт еңбектеріне сай тиесілі 
наградаларын... ала алмаған. Ба­
тыста - Еуропада, ежелгі Нюрнберг 
қаласында адамзатқа қарсы қылмыс 
жасаған Гесс, Геринг және басқа фаши­
стерге сот басталардан үш күн бұрын, 
Азияның қақ ортасындағы бұрынғы Ақ-
Мешіт, қазіргі Қызыл-Орда қаласында 
дәл осыған ұқсас тағы бір процесс 

ашу әрекеті сәтсіздікке 
ұшырады. Өзін Стам­
бек Сыпатайұлы 
Дәулеткелдиев деп 
жариялаған әккі 
дұшпан кезекті жау­
ап үстінде қасақана 
өліп кетті. Бір көзі 
шыққан, қолы сынған, 
аузындағы отыз екі 
тісінің жетеуі ғана 

қалған Стамбек демі үзілер сәтте 
ышқына айқайлапты: Қарғыс! Қарғыс 
атсын сендерді! Күндерің санаулы! Өз 
қандарыңа өздерің тұншығасыңдар 
әлі! Қарғыс атсын!

Біз осы, соңғы дерекке сендік. 
Тек... қай тілде айтты екен - орыс­
ша ма, қазақша ма? Ақсүйек дворян 
кем дегенде екі-үш тіл білуге тиіс. 
Сондықтан Стамбек өзінің соңғы сөзін 
жаңа дәуірде халықаралық санала­
тын ағылшын тілінде айтуы да мүмкін: 
Damn you! Әйтпесе, геттинген рухы­
на, неміс философтарына қарызын 
біржола өтеп кету үшін неміс тілінде. 
Verflucht sei alles! Жан ышқынғанда 
ана тілі ауызға түседі дейді ғой. Жа­
сампаз жаңа заманмен орысша 
қоштаспағы қисынды. Будьте вы про­
кляты! Будьте прокляты во веки ве­
ков! Жоқ. Ата тілі жақынырақ сияқты. 
Қарғыс! Қарғыс атсын! Көріңде өкір! 
Қан жалдап тудың, қанға тұншығып 
өл! Адамзат тарихындағы ең қаралы, 
ең қапас, зұлмат заман, халықтардың 
қарғысы атсын сені! Бұл сөздер XX 
ғасырда барынан түгел айрылған ең 
бақытсыз қауым - алаш жұртының ау­
зында табиғи әрі зілді естіледі екен.

Стамбек өзінің керез сөзін қазақ 
тілінде айтқаны күмәнсіз.

Мұхтар Мағауин

роман

Сары қазақ

(Соңы)

Көпбалалы отбасы 
жәрдемақысы қанша?

Биылғы жылдың 1-ші қаңтарынан бастап Қазақстанда айлық есептік 
көрсеткіш мөлшері 4 325 теңгеге дейін көтерілді. Осыған байланысты көп 
балалы отбасыларға арналған жәрдемақы мөлшері де өзгерді.

Төрт баласы бар отбасы 16,03 АЕК немесе 69 330 теңге алады.
Бес баланы тәрбиелеп отырған ата-аналар 20,04 АЕК немесе 86 673 теңге 

алады. Ал алты балалы отбасыларға берілетін жәрдемақы көлемі - 24,05 АЕК 
немесе 104 016 теңге.

Жеті бала тәрбиелеп отырғандар 28,06 АЕК немесе 121 360 теңге алады.

Сұрағым бар...

Мемлекеттік жәрдемақылар мен әлеуметтік төлемдерді 
тағайындау, уақытша тоқтату және толық тоқтату шарттары 
бекіді: Енді жаңа ереже келер жылдың 1 қаңтарынан бастап 
қолданылады. Жаңа ережеге азаматтардың әлеуметтік 
жағдайы мен отбасының әл-ауқат деңгейі бағаланады.

Үкімет қаулысына сәйкес 10 түрлі мемлекеттік жәрдем­
ақы мен әлеуметтік төлемді уақытша тоқтату және толық 
тоқтату шарттары белгіленген. Олардың қатарында бала 
тууына байланысты жәрдемақы, бала күтімі бойынша 
төлем, көпбалалы отбасыларға берілетін жәрдемақы, асы­
раушысынан айырылу және мүгедектік бойынша төлемдер, 
сондай-ақ мүгедектігі бар адамға күтім жасайтындарға 
берілетін жәрдемақы бар.

Жәрдемақы төлеу мынадай жағдайларда уақытша 
тоқтатылуы мүмкін:

Жәрдемақы алушының банктік шотында үш ай, немесе 
одан да ұзақ уақыт бойы шығыс операциялары болмаса;

Қазақстаннан тыс жерге тұрақты тұруға кетсе;
сот үкімі бойынша бас бостандығынан айыру жазасын 

өтесе;
стационарлық жағдайда арнаулы әлеуметтік 

қызметтер көрсету орталығында тұрып, толық мемлекеттік 
қамсыздандыруда болса;

хабарсыз кеткенін растайтын құжаттың, немесе оны ха­
барсыз кетті деп тану туралы сот шешімі болса;

шетелдік азаматтың жеке басын куәландыратын 
құжатының немесе қандас куәлігінің қолданылу мерзімі 
аяқталса;

қайтыс болғанын растайтын құжат болса жәрдемақы 
төлеу тоқтатылады.

Көпбалалы отбасыларға берілетін жәрдемақыға 
қатысты да арнайы талаптар бар. Егер отбасындағы бала­
лардың бірі 18 жасқа толса, төлемді тағайындау шартта­
ры қайта қаралады. Егер бала колледжде, немесе жоғары 
оқу орнында күндізгі бөлімде білім алса, заңда белгіленген 
талаптарға сәйкес жәрдемақы төлеу жалғасуы мүмкін. Оқу 
тоқтатылған жағдайда төлемге құқық қайта қаралады.

Ата-ана баланы тәрбиелеу құқығынан айырылған 
жағдайда жәрдемақы төлеу тәртібі заң талаптарына сәйкес 
өзгеруі мүмкін.

Бала күтіміне арналған жәрдемақы 
қандай жағдайда тоқтатылады?

Бала күтіміне байланысты жәрдемақыны толық 
тоқтатудың да негіздері бар.

Бала қайтыс болса;
бала толық мемлекеттік қамсыздандыруға алынса;
өтініш беруші жалған немесе дұрыс емес мәліметтер 

ұсынса;
жәрдемақы алушы Қазақстан азаматтығынан айырыл­

са, немесе азаматтығын тоқтатса;
ата-аналар ата-ана құқықтарынан айырылса, немесе 

олардың құқықтары шектелсе;
бала асырап алу туралы шешім жарамсыз деп танылса, 

немесе күші жойылса;
қорғаншы өз міндеттерін атқарудан босатылса, не­

месе шеттетілсе бала күтіміне байланысты жәрдемақы 
тоқтайды.

Мүгедектікке, асыраушысынан айырылуға, арнау­
лы мемлекеттік жәрдемақыға және көпбалалы аналарға 
берілетін төлемдерге қатысты да заңда белгіленген 
тоқтату негіздері қолданылады.

Ал мүгедектігі бар адамға күтім жасайтын тұлғаға 
төленетін жәрдемақы мүгедектік тобы өзгергенде немесе 
мүгедектігі бар адамның өзі тиісті өтініш берген жағдайда 
тоқтатылуы мүмкін.
Әлеуметтік жағдай қалай бағаланады?

Отбасының немесе азаматтың әлеуметтік әл-ауқаты 
бес деңгей бойынша бағаланады:

А тобы – жоғары деңгей;
В тобы – ауқатты деңгей;
С тобы – қанағаттанарлық деңгей;
D тобы – экономикалық осал деңгей;
Е тобы – экономикалық және әлеуметтік осал деңгей.
Отбасының әлеуметтік жағдайы Отбасының цифрлық 

картасы негізінде бағаланады. Ережеге сәйкес А және В 
топтарына жатқызылған азаматтардың жәрдемақы алу 
құқығы шектелуі мүмкін. Бұған дейін төлем алып кел­
ген отбасының әлеуметтік жағдайы жақсарса, жәрдемақы 
уақытша тоқтатылуы ықтимал.

Отбасының әл-ауқаты ай сайын қайта бағаланады. Егер 
азаматтың әлеуметтік жағдайы өзгеріп, ол С, D немесе Е 
топтарының біріне жатқызылса, заңда көзделген талап­
тарға сәйкес жәрдемақы төлеу қайта басталуы мүмкін.

Азаматтардың
дербес деректері жиналады

Жәрдемақы тағайындау кезінде отбасының кәмелетке 
толған мүшелері және төлем алуға үміткер азамат­
тар өздерінің дербес деректерін жинауға және тексеруге 
келісім беруге тиіс.

Тексеру барысында банктік құпияға және заңмен 
қорғалатын өзге де құпияға жататын мәліметтер, сондай-
ақ кредиттік бюродан алынатын ақпарат пайдаланылуы 
мүмкін. Оған кредит бойынша берешек сомасы, ай сайынғы 
төлем мөлшері, мерзімі өткен берешек және қалған қарыз 
туралы деректер кіреді.

Бұл мәліметтер отбасының әлеуметтік-экономикалық 
жағдайын бағалау үшін қолданылады.

Кімдердің әлеуметтік жағдайы 
тексерілмейді?

Әлеуметтік әл-ауқатты бағалау жүйесі жәрдемақы­
лардың кейбір түрлеріне қолданылмайды. 

Жасына байланысты зейнетақы алатын наградталған 
көпбалалы аналарға берілетін мемлекеттік жәрдемақы;

мүгедектігі бар балаларға және бірінші немесе екінші 
топтағы мүгедектігі бар адамдарға төленетін мемлекеттік 
әлеуметтік жәрдемақы;

ата-анасының екеуінен де айырылған балаларға 
тағайындалатын асыраушысынан айырылу бойынша 
мемлекеттік әлеуметтік жәрдемақы;

жасына байланысты зейнетақы алатын азаматтарға 
төленетін арнаулы мемлекеттік жәрдемақы;

арнаулы кәсіптік мемлекеттік жәрдемақы әлеуметтік әл-
ауқатты бағалау жүйесіне кірмейді.

Право алуға
қандай өзгеріс енді?

Жәрдемақы төлеу қандай
жағдайда уақытша тоқтатылады?

Теориялық, немесе практикалық 
емтиханнан үш рет өте алмасаңыз, 
қайта тапсыру ақылы болады. 
Ішкі істер министрлігі мәліметіне 
қарағанда көлік құралдарын тіркеу 
және жүргізуші куәлігін алу үшін 
емтихан тапсыру қағидаларына 
өзгерістер енгізілуде.

Алдағы уақытта көлік жүргізуші 
куәлігін алуға үміткер бірінші емти­
ханды сәтсіз тапсырса, келесі жұмыс 
күні қайта тапсыруына мүмкіндік бо­
лады.

Екінші рет те сәтсіз тапсыр­
са, онда дайындалуына 10 күн 
уақыт беріледі. Теориялық неме­
се практикалық емтиханнан үш рет 
өте алмаса онда одан кейін емти­
ханды қайта тапсыру ақылы бола­

ды. Сонымен қатар теориялық емти­
ханды тапсырып, практикалық емти­
ханнан өте алмаса, теориядан алған 
нәтижесі сақталады.

Шетелдік жүргізуші куәлігін 
Қазақстан куәлігіне ауыстыру үшін 
алдымен теориялық емтихан тап­
сыру қажет. Сондай-ақ Жол поли­
циясы куәлікті берген елге ресми 
сұрау жібереді. Ол елдің құзыретті 
органы куәліктің түпнұсқа екенін 
растағаннан кейін ғана куәлік ауы­
стырылады.

Көлікті тіркеуге қатысты өзгеріске 
сәйкес көлікті қайта жабдықтағаннан 
кейін оны бөлек қаратудың қажеті 
болмайды. Қайта жабдықтаудың 
қауіпсіз екенін растайтын құжат бол­
са жеткілікті.

«Барлық деңгейдегі 
мәслихаттардың өкілеттігін 
мерзімінен бұрын тоқтату 
туралы» ҚР Президентінің 
2026 жылғы 12 қазандағы 
№1521 Жарлығына және 
«Қазақстан Республикасындағы 
сайлау туралы» Қазақстан 
Республикасы Конституциялық 
заңының 13-бабының 
4-тармағы, 15-1-бабының 
3-тармағы, 14-баптың 
6-тармағы, 22-бабының 2-1 
тармағына және «Қазақстан 
Республикасының мәслихаттары 
депутаттарының кезектен 
тыс сайлауын тағайындау 
туралы» ҚР Орталық сайлау 
комиссиясының 2026 жылғы 13 
қазандағы №60/98 қаулысына 
сәйкес 2026 жылғы 29 қарашаға 
тағайындалған Қызылорда 
қалалық мәслихатының 
депутаттарын сайлау жөніндегі 
қалалық және округтік сайлау 
комиссияларының құрамдары, 
орналасқан орны, шекарасы 
және жұмыс уақыты туралы 
хабарлаймыз.

Қызылорда қалалық 
сайлау комиссиясы
Орналасқан жері: Қызылорда 

қаласы, Қазыбек би №21.
Телефон: 8(7242) 27-37-20, 

8(7242) 40-07-20.
Электронды пошта:tic_kzl@

saylau.kz
Комиссия төрағасы – 

Баймырзаев Ғалым Қонақбайұлы, 
төрағаның орынбасары – 
Мұханова Әлия Мұханбетқалиқызы, 
хатшы – Нәсібеков Кеңес 
Ердібекұлы, комиссия мүшелері: 
Құрақбаева Кенжегүл Құрақбайқызы, 
Ақышева Қарлығаш Дауылбайқызы, 
Жорабек Медет Ерданаұлы, Елеусін 
Алпамыс Өмірзақұлы.

Қызылорда қалалық 
мәслихатының 

депутаттарын сайлау 
жөніндегі бірмандаттық 

аумақтық сайлау 
округтері

№1 сайлау округі
Орналасқан жері: Қызылорда 

қаласы, Қызылжарма ауылдық 
округi, 9-көше, ғимарат № 32, 
Қызылорда облысының білім 
басқармасының Қызылорда 
қаласы бойынша білім бөлімінің 
«Сақтапберген Әлжіков атындағы № 
144 орта мектебі» КММ ғимараты.

Шекаралары: Қызылорда 
қаласындағы Қызылжарма ауылдық 
округі және Әл-Фараби ауданының 
аумағы.

Телефон: 8(7242) 40-07-35.
Комиссия төрағасы – 

Абдикадиров Канат Алибекович, 
төрағаның орынбасары – Фазилат 
Гауһар Фазилатқызы, хатшы – 
Балмаганбетова Лаура Ерболовна, 
комиссия мүшелері: Сейдалы 
Бауыржан Болатұлы, Ералиева 
Венера Орынбасаровна.

№2 сайлау округі
Орналасқан жері: Қызылорда 

қаласы, Т.Камалов көшесі №39а, 
Қызылорда қаласы бойынша білім 
бөлімінің «Ы. Алтынсарин атындағы 
№ 10 мектеп-лицейі» КММ ғимараты.

Шекаралары: Қызылорда 
қаласындағы Гагарин және Титов 
аудандарының аумағы.

Телефон: 8(7242) 40-07-38.
Комиссия төрағасы – Абибул­

лаева Зухра Абдуллаевна, төраға
ның орынбасары – Махашова 
Ақбота Оразбекқызы, хатшы – Ертай­
қызы Индира, комиссия мүшелері: 
Тулегенова Нуршат Сагатовна, 
Қарақұлова Айгүл Жетесқызы.

№3 сайлау округі
Орналасқан жері: Қызылорда 

қаласы, Т.Камалов көшесі №35а, 
Қызылорда облысының білім 
басқармасының «Қызылорда қызмет 
көрсету және сервис колледжі» 
КМҚК ғимараты.

Шекаралары: Қызылорда 
қаласындағы Гагарин және Шанхай 
аудандарының аумағы.

Телефон: 8(7242) 40-07-40.
Комиссия төрағасы – 

Берістемова Ақшолпан Әмірбекқызы, 
төрағаның орынбасары – 
Нұржанова Айзада Сауранбайқызы, 
хатшы – Темирбекова Каракоз 
Сейдуллаевна, комиссия мүшелері: 
Бақбергенұлы Ерхан, Олжабаева 
Софья Асановна.

№4 сайлау округі
Орналасқан жері: Қызылорда 

қаласы, Бауыржан Момышұлы 
көшесі №78а, Қызылорда 
облысының білім басқармасының 
Қызылорда қаласы бойынша білім 
бөлімінің «№ 253 орта мектебі» КММ 
ғимараты.

Шекаралары: Қызылорда 
қаласындағы Шанхай ауданының 
аумағы.

Телефон: 8(7242) 40-07-44.
Комиссия төрағасы – 

Сарбасова Гүлсім Қалдыбекқызы, 
төрағаның орынбасары – 
Жолаева Айнаш Журсиновна, 
хатшы – Махатова Гульжазира 
Жургенбаевна, комиссия мүшелері: 
Уразалиева Аида Турганбаевна, 
Бакирова Анар Сейдуалиевна.

№5 сайлау округі
Орналасқан жері: Қызылорда 

қаласы, С.Торайғыров көшесі 
№99, Қызылорда облысының 
білім басқармасының Қызылорда 
қаласы бойынша білім бөлімінің «Ж. 
Махамбетов атындағы № 43 орта 
мектебі» КММ ғимараты.

Шекаралары: Қызылорда 
қаласындағы Шанхай және 
Коммунизм ауданының аумағы.

Телефон: 8(7242) 40-07-45.
Комиссия төрағасы 

– Айтилесова Гульмира 
Шакизадаевна, төрағаның 
орынбасары – Сулейменова 
Жаухар Билбаевна, хатшы – 
Сейтжаппарова Алима Мерекеевна, 
комиссия мүшелері: Жолдасбек 
Мағжан Жолдасбекұлы, Елеш 
Құндыз Серікқызы.

№6 сайлау округі
Орналасқан жері: Қызылорда 

қаласы, Торайғыров көшесі 
№264, Қызылорда облысының 
білім басқармасының Қызылорда 
қаласы бойынша білім бөлімінің 
«Т. Рысқұлов атындағы № 222 орта 
мектебі» КММ ғимараты.

Шекаралары: Қызылорда 
қаласындағы Қосшыңырау, 
Қарауылтөбе ауылдық округтері, Әл-
Фараби және Шанхай аудандарының 
аумағы.

Телефон: 8(7242) 40-07-51.
Комиссия төрағасы – 

Ошакбаева Гулнур Сарсеновна, 
төрағаның орынбасары – 
Есиркепова Сауле Нурлановна, 
хатшы – Алибаева Гулзира 
Манарбековна, комиссия 
мүшелері: Кудайбергенова Гулназ 
Мыктыбаевна, Қонысбай Нұрайым 
Бағдатқызы.

№7 сайлау округі
Орналасқан жері: Қызылорда 

қаласы, «Қорқыт Ата» шағын 
ауданы, Ш. Қалдаяқов көшесі, 
құрылыс № 10а, Қызылорда 
облысының білім басқармасының 
Қызылорда қаласы бойынша білім 
бөлімінің «Байұзақ Ермекбаев 
атындағы № 271 орта мектебі» КММ 
ғимараты.

Шекаралары: Қызылорда 
қаласындағы КБИ және Бәйтерек 
аудандары.

Телефон: 8(7242) 40-07-53.
Комиссия төрағасы – 

Кыркынбаева Лаззат Сайдиевна, 
төрағаның орынбасары – 
Сапабекова Акбаян, хатшы – 
Уисимбаева Арайлым Алибайқызы, 
комиссия мүшелері: Каныбетова 
Акмарал Шамшадиновна, Сәбит 
Дана Алмасқызы.

№8 сайлау округі
Орналасқан жері: Қызылорда 

қаласы, «Ақмаржан» шағын ауданы, 
Жаппасбай батыр көшесі, № 72 Г 
ғимарат, «Қызылорда облысының 
білім басқармасының Қызылорда 
қаласы бойынша білім бөлімінің 
«№282 мектеп-лицейі» КММ 
ғимараты.

Шекаралары: Қызылорда 
қаласындағы Белкөл кенті, 
Қызылөзек, Талсуат ауылдық 
округтері, Жаппасбай батыр 
ауданының аумағы.

Телефон: 8(7242) 40-07-55.
Комиссия төрағасы 

– Алтынбекова Гульмира 
Тойлыбековна, төрағаның 
орынбасары – Маратқызы 
Сәния, хатшы – Шукбарова 
Гульфайруз Айтугановна, комиссия 
мүшелері: Ергешбаев Абдикадир 
Нальхожаевич, Көптілеуова Лиза 
Нағиқызы.

№9 сайлау округі
Орналасқан жері: Қызылорда 

қаласы, «Ақмешiт» шағын ауданы, 
ғимарат № 34, «Қызылорда 
облысының білім басқармасының 
Қызылорда қаласы бойынша білім 
бөлімінің «Нағи Ильиясов атындағы 
№ 9 мектеп-гимназиясы» КММ 
ғимараты.

Шекаралары: Қызылорда 
қаласындағы Ақмешіт және Мерей, 
Рисмаш аудандарының аумағы, 
«Ягодка», «Ягодка-1», «Пищевик» 
саяжайлары қоса.

Телефон: 8(7242) 40-07-58.
Комиссия төрағасы – Кенебаева 

Гульнара Абдыжаппбаровна, 
төрағаның орынбасары – Елшібек 
Айдос Жақыпбекұлы, хатшы 
– Кәртай Лаура Өмірбайқызы, 
комиссия мүшелері: Төремұратова 
Самал Төребекқызы, Ерсұлтанов 
Еркебұлан Бөрібайұлы.

№10 сайлау округі
Орналасқан жері: Қызылорда 

қаласы, «Ақмешiт» шағын ауданы, 
құрылыс № 35, Қызылорда 
облысының білім басқармасының 
Қызылорда қаласы бойынша білім 
бөлімінің «Темірбек Жүргенов 
атындағы № 136 мектеп-лицейі» 
КММ ғимараты.

Шекаралары: Қызылорда 
қаласындағы Ақмешіт ауданының 
және Теміржол вокзалы аумағы.

Телефон: 8(7242) 40-07-61.
Комиссия төрағасы – Нысанбай 

Мөлдір Молдабайқызы, төрағаның 
орынбасары – Тлеуова Ақтолқын 
Мирамбекқызы, хатшы – Төребек 
Бауыржан Өмірбекұлы, комиссия 
мүшелері: Мухашова Кенже 
Жумамуратовна, Иса Майра 
Нұрбекқызы.

№11 сайлау округі
Орналасқан жері: Қызылорда 

қаласы, Әбілқайыр хан көшесі 
№36а, «Қызылорда облысының 
білім басқармасының Қызылорда 
қаласы бойынша білім бөлімінің «Ж. 
Қизатов атындағы № 23 мектеп-
лицейі» КММ ғимараты.

Шекаралары: Қызылорда 
қаласындағы орталық, Универсам, 
2 және 3 ірілендірілген аудандар 
аумағы.

Телефон: 8(7242) 40-07-66.
Комиссия төрағасы – Пркауова 

Ляззат Серикбаевна, төрағаның 
орынбасары – Есенов Багдат 
Мырзалиевич, хатшы – Темірхан 
Нұрсәуле Темірханқызы, комиссия 
мүшелері: Қалиева Ақтолқын 
Нұрділләқызы, Алмасбек Сұлушаш 
Алмасбекқызы.

№12 сайлау округі
Орналасқан жері: Қызылорда 

қаласы, Ғ.Мұратбаев көшесі №11, 
Қызылорда облысының білім 
басқармасының Қызылорда қаласы 
бойынша білім бөлімінің «Жанәбіл 
Нұрманов атындағы № 198 орта 
мектебі» КММ ғимараты.

Шекаралары: Қызылорда 
қаласындағы ДЭУ және Сол жағалау 
ауданының аумағы.

Телефон: 8(7242) 40-07-64.
Комиссия төрағасы – Ахунова 

Кулсин Ораловна, төрағаның 
орынбасары – Есжанова Кулмиза 
Кенесовна, хатшы – Жумабекова 
Бибигуль Мусирепхановна, 
комиссия мүшелері: Жанаштай 
Жанар Доктирбаевна, Кеңес 
Дильназ Гажданбекқызы.

№13 сайлау округі
Орналасқан жері: Қызылорда 

қаласы, Е.Әуелбеков көшесі №10, 
Қызылорда облысының білім 
басқармасының Қызылорда қаласы 
бойынша білім бөлімінің «И.В. 
Панфилов атындағы № 5 мектеп-
лицейі» КММ ғимараты.

Шекаралары: Қызылорда 
қаласындағы Теміржол желісінің 
бойымен Орталық ауданы 
аумағындағы көшелер.

Телефон: 8(7242) 40-07-67.
Комиссия төрағасы – 

Шагирбаева Асемкуль Кахаровна, 
төрағаның орынбасары – Айтбай 
Назерке Әлішерқызы, хатшы – 
Құрашова Гүлдана Құрманалықызы, 
комиссия мүшелері: Жолаева 
Айгул Абубакировна, Сәкен Ақерке 
Сәкенқызы.

№14 сайлау округі
Орналасқан жері: Қызылорда 

қаласы, Ә.Қоңыратбаев көшесі 
№22, Қызылорда облысының білім 

басқармасының Қызылорда қаласы 
бойынша білім бөлімінің «Ғани 
Мұратбаев атындағы № 171 орта 
мектебі» ғимараты.

Шекаралары: Қызылорда 
қаласындағы Шұғыла мөлтек 
ауданындағы «Бәйтерек» 
көпқабатты үйлер және ДОСААФ, 
Сәулет, Жаңа базар аудандары.

Телефон: 8(7242) 40-07-65.
Комиссия төрағасы – Медетова 

Мөлдір Әбдіқалиқызы, төрағаның 
орынбасары – Төреш Айгүл 
Сағындыққызы, хатшы – Садыкова 
Гаухар Бижановна, комиссия 
мүшелері: Наурызбаева Алмагул 
Жандаулетовна, Коптилеуова 
Гулжанат Ермахановна.

№15 сайлау округі
Орналасқан жері: Қызылорда 

қаласы, Ғ.Мұратбаев көшесі №78, 
Қызылорда облысының білім 
басқармасының Қызылорда қаласы 
бойынша білім бөлімінің «№7 
мектеп-лицейі» КММ ғимараты.

Шекаралары: Қызылорда 
қаласындағы Жаңа базар және 
Шұғыла аудандарының аумағы.

Телефон: 8(7242) 40-07-62.
Комиссия төрағасы – Абуова 

Сагыныш Умирсериковна, 
төрағаның орынбасары 
– Әділбеков Мейрамбек 
Сәрсенбайұлы, хатшы – Дүзенова 
Гүлдана Өмірқызы, комиссия 
мүшелері: Тулегенова Арайлым 
Мырзабаевна, Караманова Кигаш 
Тулеуовна.

№16 сайлау округі
Орналасқан жері: Қызылорда 

қаласы, А.Иманов көшесі №108, 
Қызылорда облысының білім 
басқармасының Қызылорда қаласы 
бойынша білім бөлімінің «Ж. 
Нұрсейітов атындағы № 233 орта 
мектебі» КММ ғимараты.

Шекаралары: Қызылорда 
қаласының оңтүстік (южный) аумағы.

Телефон: 8(7242) 40-07-60.
Комиссия төрағасы 

– Балтабаева Гулмира 
Балтабаевна, төрағаның 
орынбасары – Парманқұлова 
Гүлжан Әбілхасанқызы, хатшы – 
Әбсадыққызы Ақбота, комиссия 
мүшелері: Мастекова Гульзинат 
Каирбековна, Садық Досбол 
Мырзағалиұлы.

№17 сайлау округі
Орналасқан жері: Қызылорда 

қаласы, Есім хан көшесі, құрылыс 
№ 19б, Қызылорда облысының 
білім басқармасының Қызылорда 
қаласы бойынша білім бөлімінің 
«Б. Момынбаев атындағы № 278 
ақпараттық технология мектеп-
лицейі (IT-мектеп-лицейі)» КММ 
ғимараты.

Шекаралары: Қызылорда 
қаласындағы Сырдария мөлтек 
ауданы, Арай мөлтек ауданындағы 
көпқабатты тұрғын үйлерімен қоса.

Телефон: 8(7242) 40-07-56.
Комиссия төрағасы 

– Қалымбетова Жұлдыз 
Серікбайқызы, төрағаның 
орынбасары – Жунисова Алия 
Талгатовна, хатшы – Дүйсенбаева 
Алмагүл Дүйсенбайқызы, комиссия 
мүшелері: Әлімхан Алмат 
Мұхамеджанұлы, Айменова Венера 
Жарылқасынқызы.

№18 сайлау округі
Орналасқан жері: Қызылорда 

қаласы, Н. Назарбаев даңғылы, 
ғимарат № 60, Қызылорда 
облысының білім басқармасының 
Қызылорда қаласы бойынша білім 
бөлімінің «Әли Мүсілімов атындағы 
№ 101 мектеп-лицейі» КММ 
ғимараты.

Шекаралары: Қызылорда 
қаласындағы Сәулет, Сырдария, 
Арай аудандары.

Телефон: 8(7242) 40-07-52.
Комиссия төрағасы – Бакуова 

Жазира Бакуқызы, төрағаның 
орынбасары – Есмаханова Гулнур 
Усеровна, хатшы – Ногаева Гульназ 
Оразбековна, комиссия мүшелері: 
Омарова Роза Мұқашқызы, 
Махатова Карима Оразбековна.

№19 сайлау округі
Орналасқан жері: Қызылорда 

қаласы, «Сәулет» шағын ауданы, 
Түркiстан көшесi, № 54, Қызылорда 
облысының білім басқармасының 
Қызылорда қаласы бойынша білім 
бөлімінің «Абай атындағы үш тілде 
оқытатын дарынды балаларға 

арналған мамандандырылған 
сыныптары бар мектеп» КММ 
ғимараты.

Шекаралары: Қызылорда 
қаласындағы Саяхат және Сәулет 
аудандары.

Телефон: 8(7242) 40-07-41.
Комиссия төрағасы – Ерназаров 

Айболат Оспанович, төрағаның 
орынбасары – Кожаниязова Марал 
Нургалиевна, хатшы – Рзаева 
Гулдана Бегмановна, комиссия 
мүшелері: Адилов Бауыржан 
Урумбасарович, Шадыхан Жанар 
Шадыханқызы.

№20 сайлау округі
Орналасқан жері: Қызылорда 

қаласы, С. Бейбарыс көшесi, 
ғимарат № 5, Қызылорда 
облысының білім басқармасының 
Қызылорда қаласы бойынша білім 
бөлімінің «Тәкей Есетов атындағы № 
264 мектеп-лицейі» КММ ғимараты.

Шекаралары: Қызылорда 
қаласындағы Ақжарма ауылдық 
округі, СПМК, Арай, Астана 
аудандары аумағы, «Эдельвейс», 
«Орбита», «Еңбек», «Еңбекші», 
«Береке» саяжайлары (толығымен).

Телефон: 8(7242) 40-07-39.
Комиссия төрағасы – Шакеева 

Жанар Узакбергеновна, төрағаның 
орынбасары – Танибаева 
Гульжан Айнабековна, хатшы 
– Жунусова Галия Есенбаевна, 
комиссия мүшелері: Юс Айгерім 
Баймұратқызы, Пірмантаева Жанар 
Өмірсерікқызы.

№21 сайлау округі
Орналасқан жері: Қызылорда 

қаласы, Тасбөгет кентi, З. Шүкiров 
көшесi, № 8, Қызылорда облысының 
білім басқармасының Қызылорда 
қаласы бойынша білім бөлімінің «№ 
11 мектеп-лицейі» КММ ғимараты.

Шекаралары: Қызылорда 
қаласындағы Тасбөгет кенті 
аумағы, «Обоводнитель», «Мурап», 
«Мыңарал», «Нива», «Сантехник», 
«Рахат», «СПМК-52», «СПМК-66», 
«Иіркөл», «Танкаман», «Жаңадария», 
«Монолит», «Игілік», «Залинейный», 
«Дружба ПМК-33» саяжайларымен 
қоса.

Телефон: 8(7242) 40-07-37.
Комиссия төрағасы 

– Танкаманова Алтынай 
Жеңісбекқызы, төрағаның 
орынбасары – Қуандық Ақгүл 
Дәуренбекқызы, хатшы – 
Сарыбаева Меруерт Әлиханқызы, 
комиссия мүшелері: Жәмиев Қанат 
Ыдырысұлы, Абжамалова Салтанат 
Торебековна.

№22 сайлау округі
Орналасқан жері: Қызылорда 

қаласы, Тасбөгет кентi, Ә. 
Сапарбаев көшесi, ғимарат № 
42, Қызылорда облысының білім 
басқармасының Қызылорда қаласы 
бойынша білім бөлімінің «№ 257 
орта мектебі» КММ ғимараты.

Шекаралары: Қызылорда 
қаласындағы Тасбөгет кентінің 
аумағы.

Телефон: 8(7242) 40-07-36.
Комиссия төрағасы – 

Койшыбаева Майра Нуртазаевна, 
төрағаның орынбасары – 
Жүсіпбекова Ақнұр Ерболатқызы, 
хатшы – Темір Аружан 
Сисенбайқызы, комиссия 
мүшелері: Абдикайрова Гулзада 
Икласовна, Төребай Жансая 
Өткірбайқызы.

№23 сайлау округі
Орналасқан жері: Қызылорда 

қаласы, Аксуат ауылдық округi, Ж. 
Махамбетов ауылы, Абай көшесi, № 
48а, Қызылорда облысының білім 
басқармасының Қызылорда қаласы 
бойынша білім бөлімінің «№143 орта 
мектебі» КММ ғимараты.

Шекаралары: Қызылорда 
қаласындағы Ақсуат ауылдық округі 
аумағы, Сабалақ саяжайын қоса.

Телефон: 8(7242) 40-07-23.
Комиссия төрағасы – 

Жумадилдаева Гулмира Айтбаевна, 
төрағаның орынбасары – 
Желдербаева Асылзат Муратовна, 
хатшы – Жұмабай Гүлзат 
Жұмабайқызы, комиссия мүшелері: 
Баймұрза Гүлнұр Қайратқызы, 
Остаева Фарида Садирхановна.

Қалалық және округтік сайлау 
комиссияларының жұмыс 
уақыты: 09.00-19.00, 13.00-15.00 - 
түскі үзіліс.

Қызылорда қалалық сайлау 
комиссиясы

ҚЫЗЫЛОРДА ҚАЛАЛЫҚ МӘСЛИХАТЫНЫҢ ДЕПУТАТТАРЫН 
САЙЛАУ ЖӨНІНДЕГІ ОКРУГТІК САЙЛАУ КОМИССИЯЛАРЫНЫҢ 

ҚҰРАМДАРЫ, ОРНАЛАСҚАН ЖЕРЛЕРІ ЖӘНЕ ЖҰМЫС 
УАҚЫТТАРЫ ТУРАЛЫ ХАБАРЛАМА

"Ақшамның" асханасы

МЕДИЦИНА СӨЗДІГІ
Көшпелінің бар байлығы — алдындағы төрт 

түлігі. Мал аласы ішінде дегендей, кесел тиетіні, 
іш тастайтыны, қартаятыны, төлі ауру болып 
туатыны, іші кебетіні, кене тиетіні, құрттайтыны 
болады. Осы сияқты малға тиюі мүмкін кеселді 
санамалап отырып таң атыруға болар.

Ауырған малды емдеймін десеңіз, алдымен 
оған не кесел тигенін білуіңіз керек. Көзін ашқалы 
малмен бірге өрген тәжірибелі малшылар әр 
бастың жүргенін, жатқанын, тыныс алғанын, жем 
жегенін, күйіс қайырғанын жазбай таниды, көзін, 
тұмсығын, мүйізін үнемі қарап жүреді. Шығып 
кеткен буынды сынып кеткен сүйектен ажыратып, 
іш кепкен мен іш қатқанның айырмасын жазбай 
танып, мал ішіне жұқпалы дерт кіргенін де бірден 
сезеді. Малды емдейтін адамды қазақ оташы 
дейтін.

Көшпелі қазақтың малына ауық-ауық айналып 
келіп тиетін топалаңның өзі түлік түріне қарай: 
жылқыға тисе — жамандат, ісік не тегене, түйеге 
тисе — қара без не ақшелек, ірі қараға тисе — 
қара талақ, ылаң не ошақ, қойға тисе — ұшпа не 
секіртпе, ал ешкіге тисе — шекшек аталатын.

Әсіресе жылқыға тиетін кесел бұрынырақта 
егжей-тегжей сипатталған. Өкпесі қабынса — қара 
өкпе болды, іші кепсе — әлі болды, көзіне ақ түссе 
— ноқала тиді дейтін. Жұқпалы энцефаломиелит 
делбе, ал Қазақстанның шығыс аудандарында 
албыт аталатын.

Тоқтамайтын, жатпайтын түліктің осал жері — 
сирағы болса керек, соған орай жақсы ат аяғынан 
қалады деп, әр буынның зақымына қазақ өзінше 
ат қойған: ұршығы, тобығы не сырғасы тайып кетті 
дейді, иығы не жауырыны шығып кетті дейді.

Сөйте тұра, кейде кеселдің неден болғанын, 
қай мүшеге тигенін дөп басып айту қиын кездер 
болады. Ондайда ем-дом нақты емес, долбарлап 
жасалып, кейде тіпті зияны да тиіп жататын.

ҚАНДАЙ ДӘРІ-ДӘРМЕК 
ҚОЛДАНЫЛДЫ?

Қай кезде қай халықтың да қолы жетер дәрі-
дәрмегі — төңірегінен табылатын нәрсе, соның 
ішінде көбіне шөп болған. Малға да шөп қайнатып, 
тұндырып берген, кейде шикі шөпті жегізген. 
Сондай қадірлі өсімдіктің бірі — Еуразияның көп 
жерінде, негізінен, су жағасында өсетін көпжылдық 

өсімдік — қарандыз. Қарандызды талай халық 
емдік мақсатта қолданған. Ол туралы Гиппократ 
та, Ибн Сина да жазған. Қазақтар өкпесі қабынған 
жылқы мен түйеге қарандызды қайнатып, 
ашықтырып барып ішкізген. Кейде тамырын үгітіп, 
жемге қосып берген. Оның құрамында қабынуды 
басып, өкпеден қақырық шығаруға септесетін 
заттар шынында да бар. Дегенмен, әрине, оны өз 
алдына дербес дәрі деуге болмайды.

Мал емдеуге жұмсалатын өсімдіктің біразы 
улы да болған. Уды дәріге жарату да ежелден 
келе жатқан амал, «уды у қайтарады» деген сөз 
содан қалса керек. Мәселен, жылан уы көне 
медициналық еңбектердің көбінде дәрі есебінде 
аталады. Кей дерекке қарасақ, көшпелілер 
малдың ішіндегі құрты мен өзге де паразиттерін 
түсіру үшін оған өлген улы жыланды жұтқызған. 
Қазақ арасында тіпті аяғына көкжорға тиген түйеге 
улы жыланды турап беретін деген әңгімелер де 
кездеседі. Осындай «дәріден» кейін мал ертеңіне-

ақ жүріп кетеді-мыс. Алайда мұндай әңгіме шын 
деректен гөрі, ел аузындағы хикаяға жақын болуы 
ықтимал.

Әлі енесінен ажырамаған қозының өкпесі 
қабынса, оған сырттанның кептірілген тамырын 
ұнтақтап немесе қара меңдуананың дәнін 
қаймаққа қосып берген. Екеуінің де құрамында 
улы заттар бар. Соған қарамастан, қара меңдуана 
да, қарандыз сияқты, Тибеттен бастап Ежелгі 
Грекия мен ортағасырлық Еуропаға дейінгі 
сан алуан мәдениетте дәрі-дәрмек есебінде 
мыңдаған жылдан бері қолданылып келеді. 
19–20-ғасырларда қара меңдуанадан астматол 
деген дәрі де жасаған. Атауынан-ақ оның астмаға 
қарсы қолданылғанын аңғаруға болады. Ал 
меңдуана жапырағы 20-ғасырдың аяғына дейін әр 
елдің фармакопеясына кіріп келген.

Малдың қотырына да улы шөпті қолданған. 
Жылқының, түйе мен қойдың үстін усойқы мен 
қылша қайнатып жуатын.

Қазақтар жусан, майқарағай шайырын да 
ауырған буын тұсына ысқылап жаққан, темекі мен 
чилибуханы да дәріге пайдаланған.

19-ғасыр мен 20-ғасырдың басында қазақ 
тұрмысына алғашқы синтетикалық дәрілер де 
ене бастады. Соның бірі — неше түрлі жараға 
жағылатын кең тараған антисептик тотияйын 
болған: оны аусылға да қолданған, тұяқ 
арасындағы іріңдеген жерге сепкен, тіпті езіп 
ішкізіп те қолданған.

Алмастың, яғни сынап хлоридінің антисептик 
қасиетін орта ғасырларда араб және парсы 
дәрігерлері де жазып кеткен. 19-ғасырдың 

ортасына қарай алмас қызылша мен мерезді 
емдеуге де қолданыла бастаған. Этнографтар 
шошынған безді сылып тастағаннан кейін қалған 
жараға алмас жаққанын, айналшық тиген малдың 
бас сүйегін тескен жерге салғанын, буын аурулары 
мен салға да қолданғанын жазып қалдырған.

Сондай-ақ қотырға керосин, аусылға қарамай 
жағып, тіпті жараға оқ-дәрі сеуіп емдеу түрлері 
туралы да дерек бар. Бұдан бөлек, қара сабын, 
қазанның күйесі, қи майы мен сүйек майы, апиын, 
ашыған қымыз және тағы талай нәрсе емге жүрген.

ОТА ҚАЛАЙ ЖАСАЛАТЫН?

Ауырған малды емдеудегі амалдың көбі ота 
жасау мен сүйек салуға байланысты болған. 
Сынған сүйек пен шыққан буынды орнына түсіріп, 
қолдан жасалған киіз таңғышпен бекіткен, малды 
піштеген, паразиттерді, мәселен, тамаққа түскен 
бөгелек дернәсілін алып тастаған. Бұдан да 
күрделі ота жасауға тура келген кездер болған. 
Қой не жылқының ішегі түйіліп қалса, жануардың 
қарнын жарып, ішектің түйінін тауып, жазып, 
терінің тілігін сіңір жіппен тігіп қоятын.

Төрт түліктің бәріне де топалаң көп тиетін. 
Халық емшілерінің айтуынша, топалаң тиген мал 
аяқ астынан жемнен қалады, қалшылдап, тісін 
шықырлатады, демігіп, қатты сырылдайды, ал 
сыртынан шыққан ісігі тез үлкейеді. Осындай белгі 
байқалған малды дереу үйірден бөліп, байлап 
ұстаған. Жылқы топалаңының жеңілірек өтетін 
карбункулез түрі — ісік шықса, алдымен ісіктің 
өзін емдеген. Оны қызған темір басып қаритын 
немесе терісін аздап тіліп, астына бір түйір апиын 
салатын. Кейде оташы шұғыл ота жасап, тері 
астындағы ісікті кесіп сылып алып, жараның үстіне 
молынан ұнтақтап тұз себетін.

Отаның кейбірі, әрине, кеселдің жайын дұрыс 
түсінбегеннен жасалып, көбіне пайдасынан зияны 
көп болатын. Оның үстіне, қазіргі антисептик, 
антибиотик, анестезия деген жоқ. Малдың неден 
ауырғанын тануда қате кеткен кез де аз болмаған. 
Мәселен, көзге ақ түскені шеміршек өсіп 
кеткеннен болады деп білген. Бұл, әрине, дұрыс 
емес. Соған қарамастан, ноқаланы кетіреміз деп 
малдың үшінші қабағын тартып шығарып, ішіндегі 
шеміршегін пышақпен кесіп алып тастайтын, 
кейін жарасына қант пен ағаш көмірінің ұнтағын 

араластырып себетін. Ондай емнен ноқала 
жазыла қоймасы анық.

Ел ішінде жүрген оташының қолынан 
қандауыры түспейтін. Тәжірибелі емшілер 
қолтық асты мен үстіңгі еріндегі тамырды жазбай 
тауып, қандауырдың ұшымен шертіп жіберіп 
қан шығарады. Алғаш аққан қанның бірнеше 
тамшысын суық су құйылған кесеге тамызады. 
Қан тамшысы бірден ыдыстың түбіне шөгіп қалса, 
кесел асқынып, ауыр өтіп жатыр деп санаған. 
Ал қан бірден су бетіне тарап кетсе, ауру енді 
басталып келеді деген белгі деп білген.

АУРУДЫҢ АЛДЫН АЛУ
Өз заманына аса озық амалдың бірі — малға 

әдейі ауру жұқтырып, алдын ала иммунитет 
қалыптастыру болған. Мұндай тәсіл әсіресе күл 
мен аусылдан сақтануға қолданылған. Екпенің 
мәні, жалпы алғанда, жансыз микробты не оның 
тіршілік нышаны жоқ бөлшектерін — антигендерді 
ағзаға енгізіп, иммунитеттің жауабын ояту екені 
белгілі. Осылайша, иммун жасушалары әлдебір 
аурумен күресуді «үйренеді».

Қазақтарда ондай «вакцина» есебінде күлден 
өлген қойдың өкпесін жұмсаған. Сау қойларды 
үйге қамап, құлағының терісін тіледі де, теріні 
шеміршектен ажыратып, ашылған қуысына 
майдалап туралған өкпенің бір түйірін салады. 
Тағы бір тәсілде өлген қойдың өкпесінен шыққан 
сұйыққа жіп малып алып, сол жіпті инеге сабақтап, 
сау малдың құлағын тесіп өткізген. Осындай 
қарабайыр екпеден кейін қойдың құлағы маңына 
күлдің күлдіреуіктері шығып, мал тез айығып 
кететін.

Екпеден бөлек, аурудың алдын алу үшін малды 
оқшаулап ұстау да қолданылған. Топалаң шықса, 
жайылым ауыстырған, ауырған малды табыннан 
не үйірден бөліп ұстаған, ал өлген малдың 
өлексесін жерге көміп тастаған.

НАНЫМ-СЕНІМ МЕН 
МАГИЯЛЫҚ ҒҰРЫПТАР
Практикаға сүйенген ем-доммен қатар, 

сиқырлы жоралғылар да жүрген, бірақ олар халық 
ветеринариясының біртұтас жүйесін құрамаған. 
Кейбірі тек жекелеген өңірлерде белгілі болса, 
енді бірі әлдебір ауыр жағдайда — әсіресе мал 
жаппай қырылғанда не әдеттегі ем-домнан қайран 
болмағанда жасалған. Топалаң жайласа, отарды 
зиратқа не мазарға апарып, екі оттың арасынан не 
ала жіптің астынан айдап өткізген. Жылқының іші 
кепсе, кейде оны зиратты айналдыра жетелеген, 
ал айналшық тиген малға бәдік айтқан.

Мұндай жоралғының ішінде аяусыз рәсімдер 
де болған. Қара мысықты өлтіріп, отардың маңына 
көметін, ал ауырған қойдың құлағын кесіп, «бастан 
құлақ садаға» деп құрбандық қылып тастаған. 
Алайда мұндайды әркез жасалатын қалыпты 
рәсім деп түсінуге болмайды. Көбіне бұл себебі 
беймәлім кеселге қалай да амал қылмақ болған 
жанталас болса керек. Мақала авторы олардың 
пайдасы болмағанын, ал, керісінше, бақылау 
мен тәжірибеден жинақталған мал күту тәсілдері, 
сондай-ақ ота жасау және індеттің алдын алу 
шаралары нәтиже беретінін баса айтады.

ҚАЗАҚТАР ЖЫЛҚЫНЫ 
ҚАЛАЙ ЕМДЕГЕН?
Екпеден магиялық 
жоралғыларға дейін

Жүздеген жылдар бойы жылқының 
саулығына қам қылу — қазақтың көшпелі 
тірлігінің маңызды бөлігі болып келген. 
Заманауи ветеринария қолжетімді 
болғанға дейін-ақ қазақ малшылары 
малдың сырқатын тануды да, атадан 
балаға мұра болған ем-дом амалдарын 
жасауды да жақсы білген. Ол амалдардың 
бірі дала төсіндегі тіршілік тәжірибесіне, 
екіншісі тылсым наным-сенімге 
сүйенсе, енді бірі жануарларға қауіпті де 
болатын. Qalam редакциясы этнография 
зерттеулері мен тарихи деректерді 
зерделей келе, ауырған малды емдеудің ең 
қызық тәсілдерін топтап ұсынып отыр.

Қарандыз Galam-нан

Ауыл шаруашылығы өнімдерінің жәрмеңкесі

Қызылорда қаласы
"Қайсар Арена" стадионының автотұрағы
(Сол жағалау)

"Тағзым" алаңы аумағы
(Толыбеков және Д.Қонаев көшелерінің қиылысы)

И.Журба көшесінің бойы
(С.Романов және М.Саламатов көшелерінің аралығы)

Ә.Қашаубаев және Жетікөл көшелерінің қиылысы
(Титов қыстағы)

С.Торайғыров және Қорқыт ата көшелерінің қиылысы

Ғ.Мұратбаев және Қ.Яссауи көшелерінің қиылысы
("Шұғыла" мөлтек ауданы)

Астана даңғылының бойы
(Е.Көшербаев пен А.Иманов көшелерінің аралығы)

Тасбөгет кентінің орталық алаңы

Сырдария ауданы

Қармақшы ауданы

Жалағаш ауданы

Арал ауданы

Қазалы ауданы

Жаңақорған ауданы

Шиелі ауданы

ЖӘРМЕҢКЕНІҢ ӨТЕТІН ОРЫНДАРЫ:

Қызыл шарапсыз дайында
латын жылқы етінен рагу

Құрамы:
700 г жылқы еті, 2 пияз, 2 сәбіз, 3 картоп, 

2 ас қасық томат пастасы, 2 түйір сарымсақ, 
500–700 мл су немесе сорпа, тұз, бұрыш, лавр 
жапырағы.

Дайындалуы:
Етті ірі текшелерге кесіп, қазанға 

қызарғанша қуырыңыз. Пияз бен сәбізді 
қосып, 5 минут тағы қуырған жөн. Томат 
пастасы мен сарымсақты қосып араластырып, 
оған су құйып, қақпағын жауып, баяу отта 60–
90 минут бұқтырыңыз. Картоп қосып, тағы 
20–25 минут пісіріңіз.

Жылқы етінен бургер
Құрамы:
500 г жылқының тартылған еті, 4 бургер 

тоқашы, 1 пияз, 4 тілім ірімшік, салат жапы
рағы, қызанақ, тұз, бұрыш, соус.

Дайындалуы:
Тартылған етке тұз бен бұрыш қосыңыз. 

Қалыңдығы шамамен 1,5–2 см котлеттер 
жасаңыз. Табада екі бетін қызартып, ортасына 

дейін толық піскенше қуырыңыз. Бургерге 
арналған нанды кесіп, астыңғы бөлігіне соус, 
салат, ет, ірімшік, қызанақ пен пияз салып 
жинаңыз.

Кеңес: жылқы еті майсыз болса, тартылған 
етке аздап сиырдың майын қосуға болады.

Ірімшік пен саңырауқұлақ 
қосылған жылқы етінің 

орамасы
Құрамы:
700 г жұқа жайылған жылқы еті, 200 г 

саңырауқұлақ, 100 г ірімшік, 1 пияз, 2 ас 
қасық май, тұз, бұрыш.

Дайындалуы:
Пияз бен саңырауқұлақты табада 

қуырыңыз. Етті жұқалап турап, тұз бен 
бұрыш себіңіз.Саңырауқұлақ пен үгітілген 
ірімшікті еттің үстіне салыңыз. Етті орап, асүй 
жібімен бекітіңіз. 180°C пеште қақпақпен 
не фольгамен жауып пісіріп, соңында бетін 
қызартыңыз. Еттің қалыңдығына қарай 
уақытын реттеңіз.Әріқарай дөңгелектеп 
кесіп, көкөніс гарнирімен беріңіз.

Жылқы етінен жасалған бәліш
Құрамы:
500 г жылқы еті, 2 пияз, 400–500 г дайын 

қатпарлы қамыр, 30–50 мл сорпа, тұз, бұрыш, 
1 жұмыртқа.

Дайындалуы:
Етті ұсақ текшелерге турап, пиязбен 

араластырыңыз. Тұз, бұрыш және аздап 
сорпа қосыңыз. Қамырды жайып, ішіне сал
маны салыңыз да, шеттерін бекітіңіз. Үстіне 
жұмыртқа жағып, 180–190°C пеште қызарған
ша пісіріңіз. Салмадағы еттің толық піскеніне 
көз жеткізіңіз.

Азиялық стильдегі
жылқы еті мен көкөніс

Құрамы:
500 г жылқы еті, 1 қызыл және 1 жасыл 

болгар бұрышы, 1 пияз,  ас қасық соя соусы,  
шай қасық үгітілген зімбір, 2 түйір сарымсақ, 
май, күнжіт.

Дайындалуы:
Етті өте жұқа етіп көлденең формада 

кесіңіз. Қызған табада бөліктерге бөліп, 
қызарғанша қуырыңыз. Көкөністерді қосып, 
қатты отта араластыра қуырыңыз. Одан кейін 
соя соусы, зімбір мен сарымсақ қосыңыз. Ет 
толық піскен соң, ұсынар алдында күнжіт 
себіңіз. Күрішпен немесе кеспемен бірге 
ұсыныңыз. Ас болсын!

Жылқы етінен жасалатын ерекше тағамдар


